
SUBCHAPTER 1 
 

UWENAPEN EKKEI ANNUK 
 

 
§8-19-1  Anapanap.  (a)  Hawaii a awora o pwan pessei epwe wor 

a muun sukun non unusen fonuwer ei.  Iei popun ei wewe ra mochen 
apochokuna an emon me emon semirit epwe tongeni angei an sine seni 
ekkei sukun.  O pwan pachengeni ewe fansoun mei kawor ngeni chon 
sukun, iei ar we pwuutai seni “education“ mei pwan awora saposapun an 
chon sukun kaeo non summer, ew pesepes nge esapw ew annuk pwe 
repwe fakkun chok fiti “summer“. Ewe pwuutaiin “education” mei pochokun 
ar repwe: 

(1) Awora ngeni chon sukun ar aninis mei mwurinno; 
(2) Kefin ekkewe sense mei wesen sinenap me mwurinno; ika 
(3) Efini ekkewe sakkun pekin aninis repwe anisi anapano an 

chon sukun sine. 
Non ewe ier 1996, An Hawaii pwuutaiin “education” a poputani ew 
minafon pwung a iteni “Comprehensive Student Support System (CSSS)”, 
ei minafon pwung a kawor fan asengesin ekkewe anisin chon sukun ren 
pekkin kaeo epwe saposop, nonomun nein aramas, memefin netip, me 
sakkopaten aninis met mi nomw unukur (mei menei kotochun ar pekin 
kaeo) me met sakopaten aninis epwe  kawor ngenir an ekkewe chon 
sukun sine ra tongeni tikeri ewe oukkukun sinenap mei fat non annuk.  
Ren pwan chok ei wewe ei “CSSS” epwe esenipato aninis me angang 
fengen nefinen chon sukun, ekkewe sense, sam me iin, pwan tori ekkewe 
sukun fan iten an epwe pwounueta mwiritin me ururochun aninis ngeni an 
chon sukun kaeo.  An Hawaii pwuutaiin “education” non ar annuk me fofor 
me mochen ren chon fiti ar kewe sukun fansoun ra sochingio seni ekkewe 
sukun repwe sinei pwan weweiti an Hawaii anean usun mei fat non nour 
annuk “2005-2008 Department of Education Strategic Plan, State of 
Hawaii Department of Education, Office of Superintendent, June 2005, 
kinamwe, tumun, tipetekison, non nenien kaeo. 

(b) Emon me emon chon sukun repwe aucheani ne fori angang 
mei pwung, tumun, tipetekison fansoun meinisin nupwen ar fiti sein sukun, 
ar fori angangen sukun ekis meinisin non me nukun sukun.  Ewe pwutai 
mei opochokuna ekkei annuk non unusen ekkewe sukun non Hawaii.  

(c) Ina mine, ika emon chon sukun a atai ekkei annuk kukkun 
seni ewe pwutai ika ekkewe annuk wate seni muun Hawaii iwe ewe pwutai 
epwe fori angangen fon usun mei mak non ei “chapter”.  Popun me 
wewen ekkei fon ar repwe:  

(1) Fotuki me sopwei an epwe wor kinamwe me tummun non 
ekkewe nenien kaeo meinisin; 

(2) Aiti ika fen pessei ekkewe fofor mei mwurinno an epwe 
tumun angangen kaeo me feifeitan chon sukun; 

(3) Aiti chon sukun repwe weweiti met ekkewe fofor mei tongeni 
angawa ika fen atai ar sukun.  

(4) Sopwei ekkewe fofor mei mwurinno fan iten an chon sukun 
kaeo esapw kouk.  

(d) Meinisin chon angangen ewe pwutaiin education re fori ar 
angang fan iten ekkewe sukun ika ekkewe chon sukun repwe fori ar 
angang non kinamwe me mecheres, ese fakkun mumuta an epwe wor 
ngeni are seni chon sakkun sarongaw ika foforungaw. 

(e) Pwan saposapwun ekkewe pwungun tipis non ei kinikinin 
(chapter), ekkewe niwinin tipis ika pakingin atai pisekin muun ika fen pwan 
paking ren ion chon sinei nge rese akafat.  Ina wewen a kawor ekkei 
pinasen tipis pokiten ewin an epwe oukkuk chon atai ekkei annuk iwe 
aruwan epwe fateoch ian nikesiwinin ika niwinin ekkewe pisekin muun mei 
ta epwe feito me ian.  

(f) Fan Ekkoch “police“ mei tongeni chosani chon sukun ika ir 
mei fen pwan tongeni ar repwe uweir ngeni pureik.  Ei kinikinin (chapter) 
mei awora an ekkewe chon sukun pwung, pwan ar repwe tipe mecheres 
ngeni ekkewe “police“ nupwen ar fori ar angang, pwan ewe nenien sukun 
w wor osukosuk, iwe pwann tichiki met chon angang repwe for ika a wor 
chosa non ekkewe sukun. [“Eff 9/1/82; am 5/23/86; am and comp 7/19/93; 
am and comp 5/19/97; comp 2/22/01; am and comp 9/10/09] (Auth: HRS 
§302A-1112) (Imp: Hawaii Const. Art. X, §3; HRS §§302A-1101, 302A-
1112”) 
 
 

§8-19-2  Awewen.  Usun mei affat non ei kinikinin (chapter): 

“Kapas Mei Ngaw” wewen ekkewe poraus ika kapas mei ngaw ika 
mei emetiki netip esapw chon ikei met a wenengeni awewe, okkoun, 
amangawa emon ne kor ngeni it mei ngaw ika ititingaw, ika fossun ne 
nefanang (enginingin).  

“Namaiki” ekkewe sakkun angawa/amangaw non taropwe/mak, non 
kapas, non chunga ika sassing, non fofor emon chon sukun ika ekkoch 
chon sukun re foforungaw ngeni chiener pwan chon sukun mei tongeni 
esinipato osukosuken non mokurer ika feingawen inisir.  Iwe mei 
wosewosen watte aweriresin, ese kauk (soposop chok), me chouno 
eriafoun pwan tongeni atai an chon sukun kaeo ika fen pwan fori an chon 
sukun resapw chiwen mochen kaeo ren.  
 “Sona” wewen nge nupwen fansoun emon a tonong ika fen nonom 
non imwen sukun ika ekkewe nenien sukun ewe puutain “education”mei 
aa me nemeni, nge ese angei an mumuta fan iten an epwe efeingawa 
emon ika pwan atai pisek mei nom non ewe neni ika fen pwan ekkwe neni 
unukkun ewe nenien sukun. 
 “Etiwano Sukun” wewen nupwen fansoun emon chon sukun ese fiti 
sukun ika etiwano ew an class, nge ese angei an mumuta.  
 “Mastan ewe ninien sukun” wewen ewe chon wisen nemeni ewe 
nenien sukun iei rekan kor ngeni “chief administrative officer”. 
 “Pisek Ese Mumuta“ me nukun met ekkewe mettoch mei affatetiw 
non annukkun sukun pwan annukun sukun ese mumuta pokiten mei 
efeiengaw mei pan tongeni angawa an chon sukun kaeo ika fen pwan 
angawa mokutukutun ekkewe sukun.   

“Safei Mei Ngaw” wewen ekkewe safei ika “drugs” mei efeiengaw 
mei pwan affatetiw non annuk “I ngeni V non chapter 329, Hawaii Revised 
Statutes”. 

“Apwungupwung ika Mwiich ngeni Chon Sukun” ewe fansoun chon 
sukun ra churi ewe Meinapen Sukun, ekkewe sense, fan ekkoch sam me 
in repwe pwan fiti fan iten ar repwe angei aninis/aurour ren met foforun 
chon sukun mei murino.   
 “Katoun Chon Sukun Mei Atapwanapwan” wewen ewe fansoun 
chon sukun mei tongeni tou non chok ewe ran ika ewe fansoun pokiten ika 
pun e nom epwe efeiengaw inisin ika chienan chon sukun, ei wewe a eto 
seni an ewe sukun mochen apochokuna an ekkewe chon sukun meinisin 
pwung ar repwe nom non kinamwe esapw wor feingaw epwe toriir.    

“Namiki Non Asapwan” kapas ika mak non ekkewe pisekin ossos 
ikenai, awewe ren Internet ika poraus non kompiuter, “cell phone” ekkewe 

tenefon sikan uwei (PDA), pwan tori ekkewe sakopaten pisekin ossos  mei 
tongeni esinipato osukosuken ne mwakur ika feiengawen inis me riafou 
pwan tongeni atai an chon sukun kaeo ika fen pwan fori an chon sukun 
resapw chiwen mochen kaeo ren.  Ikkei ekkei neni ika ununnun mei mak 
fan: 

(1)       Non ewe nenien sukun, ika ekkewe neni pwan an pwutaiin 
“education” won ekkewe sein pwutaiin “education”  pwan tori 
ekkewe neni meinisin mei fis an ekkewe sukun angang me 
urumwot ie, ren non nenien sukun ika fen pwan nukun; 

(2)       Non an ewe pwutaiin “education“ nenien poraus ika ar kewe   
      nenien kompiuter nge ese wor mumutan seni pwutaiin  
      “education“; ika  

(3) Non ekkewe nenien kompiuter meinisin mei nom nukkun 
ekkewe sukun mei pwan pachenong ika pun an chon sukun 
poraus ika mak mei esenipato riaffou me osukosuk ngeni 
chiener chon sukun ika fen pwan chon angang ngeni ewe 
pwutai, ika fen ir me ruu. 

Nupwen fansoun ekkewe sukun repewene fori ar angangen chosa ika a 
wor ekkei annuk mei ta, repwe nengenochuu ekkewe poraus ika fofor mei 
fis, iwe ra katon ika mei wor chon sukun mei kuna ika kuu, pwan katon 
ochu ifa nefinen ewe chon atai ewe annuk ngeni ekkewe chon angei ika 
supwuri ekkewe poraus ika mak.  Ekkei sein poraus ika mak ekkewe 
sakopaten pisekisekin ika masowen kompuiter, ika tenefon, ika fax mei 
nom ununun mak, poraus, sasing, chunga, kon me kachito. 
 “Ekkewe pisek mei tongeni efeiengawa aramas‟” wewen ekkewe 
sakkun pisek ika mettoch mei fou ika mei kono mei tongeni forata 
pakutang, mei nofit ese mwo nofit nge mei fat pun mei tongeni ni ika 
efeiengaw aramas.  Ikkei ekkei sakkun mettoch nge esapw ikei chok  met 
mi weneiti, awewe chowe an naifin mongo, paipin pakutang, ekkewe 
sakkun mettoch mei tongeni forata pisekin efeiengaw, anapi, ekkewe 
pisekin “police“ mei efeiengaw, ekkewe pisekin karate mei efeiengaw, 
patta, fochun paip me fochun ira mei tongeni opuni aramas.  

“Pisekin Efeiengaw” wewen ekkewe pisek mei for pun pisekin 
efeiengaw ika fen ni eno aramas.  Nge esapw ikei chok met mi weneiti, 
awewe ren ekkewe naïf me pisekisekin noun sounfiu re nounou fansoun 
maun mei tongeni efeiengaw ika ni eno aramas.  
 “Pwutai” wewen nge ewe pwutaiin “education”. 



Chuukese Version 1. May 17, 2011 

19-8 

 

 “Nom murin sukun” wewen nupwen fansoun chon sukun repwe 
nomwetiw sarin sukun ar repwe fori ar pinasen tipisin atai an sukun 
ekkewe annuk.  
 “Tou Seni Ewe Sukun refiti” wewen ewe fansoun chon sukun ra 
touseni ewe sukun re fiti pokiten ar atai annuk non kinikin 8-19-6.  Ei 
amwet ika katou ese pachenong ewe annukun menni sukun emon e 
tongeni fiti anongonong won ian ewe chon sukun e nom ie usun mei fat 
non ewe chapter 13 sapwun annuk 8. 

“Tou Fochofoch” wewen pun a pwunguno pwung pun ewe e atai 
annuk epwe tou seni sukunen muun Hawaii non ewe atun a katou ewe 
pwung tori omuchunon ewe ierin sukun e tou seni ika esapw kukkun seni 
ew unusen ier ika pun ewe annuk mei pachenong pisekin efeiengaw non.  

“Fofor Ese Pwung” wewen pun ekkewe fofor ese pwung mei fis non 
ewe nenien sukun, ika ekkewe neni pwan an pwutaiin “education” won 
ekkewe sein pwutaiin “education”  pwan tori ekkewe neni meinisin mei fis 
an ekkewe sukun angang me urumwot ie, ren non nenien sukun ika fen 
pwan nukun:  

(1) Tonong non fiu ika anini (enimukus), pwan sakkun efitikoko 
usun pupuchor me akapwas. 

(2) Fori sakkun ekurang epwe fori an esapw ponueta kinamwe 
non sukun ika pwan osukosuka angangen sukun; 

(3) Fori sakkun ngingiin kapas mei ngaw, ika fen pomweni 
kapas mei ngaw mei tongeni angawa netipen emon an epwe 
poputani non fitikoko; 

(4) Fori eoch angang mei tongeni pwan tikin pun angangen 
chuungaw ika angangen chofona nge ese wor mumuta seni 
mine chon for ekkewe sakkun angang;  

(5) Atai ika osukosuka emon non sukun ren tingor mwaan moni, 
pisek ika sakkun pekin aninis esapw minen sukun; ika 

(6) Sakkun mwokutun inis nge esapw ikei chok met mi weneiti, 
ren nissou ika atap fengen fan meser ika ir me ruu.  

 “Pisekisekin Ekkewe Safei mi annuk” wewen ekkewe sakkun pisek, 
taropwe mwesin ika mettoch mei wor fan iten emon epwe nounou ika aea 
ngeni an epwe fotuki, kini, fori, isoni, nukuw, opposu, pwan komi, ese 
mumuta mei pwan atai annukun ei kinikin (chapter).  Nge esapw ikei chok 
met mi weneiti:  

(1)  Pisek mei fat pun minen ekkewe safei mei annuk, kino, 
ekkewe katan ira, ekkoch sakkun sepi me sipun, ekkoch 

foun pusin safei pwan tori pisekisekin ekkewe sakkun safei 
mei annuk meinisin mei foruta fan iten ena wewe, ika for 
faniten amonata, fori, nofiti, isoni, ika opa ekkewe safei mi 
ngaw; 

(2)  Oppos, tikekin oppos, me ekkewe mettoch rekan aea ngeni 
oppos, ar repwe oposuanong ekkewe safei mi ngaw non 
inisin aramas; 

(3) Meinisin sakopaten pisek mei kawor fan iten emon epwe aea 
ngeni maruana, “cocaine”, “hashish”, ika “hashish oil” , ika 
ekkewe sakkun “methamphetamine”, ekkewe sakkun 
“steroids” wanong non inisin aramas, awewe ren 
(A)  Mecha, omuch, kinas, “acrylic” ika ewe sakkun simen, 

fau, pinastik, or paipin seremik, paipin konik, maas, 
“roach”, komochun; ekkei meinisin rekan aea ngeni 
fochun ekkewe maruana ika a kukununo sise chiwen 
tongeni komwoch; 

(B) Kukunun sipunen “cocaine”, kinas pwan sakopaten 
pisekin aean ewe safei cocaine, “ice pipes” ika 
“chillers”; pwan 

(C) Tori Sakopaten pisek mei aea ngeni safei a fat me 
awewe non kinikin “329-1, Hawaii Revised Statutes”. 

 “Chon Angangen ewe Pwutai Education” wewen ikeir ekkewe 
meinap,  ekkewe mei wor ar sinenap, ekkewe chon anisi chon sukun, 
sense, ika chon angang meinisin, pwan tori ekkewe chon aninis meinisin 
ngeni ekkewe sukun pachenong ekkewe mwokutukut mi mumuta are 
pusin for seni ewe pwutaiin “education”. 
 “Angei non Pochokun” wewen ewe sakkun fofor seni emon aramas:  

(1) Angei seni emon pisekin ika feiochun ifan iten an epwe 
nemeni ewe pisek me ewe feioch nge ika ese fang epwe, 
ren an mina/eniwa ren non porous ika fofor pwe epwe: 
(A) Efeingawa  ika efeiengawa aramasan non ekkean 

fansoun epwe feito; 
(B) Atai ewe pisek; 
(C) Fotekki ika kanapusei ewe aramas ika pwan ekkoch; 
(D) Pwarano met mi monomonono ika aporousa och 

mettoch, ika mo mei pwung ika mwaan, fori pwe 
emon aramas epwe koput, tipis, ika pisekin atakirikir 

ika angawano nonomun (an credit) itochun chiechioch 
(sopai); 

(E) Pwari porous (mettoch) ewe aramas ke eniwa ika fen 
pwan ekkoch e/re mochen tukumano; 

(F) Pwarata porous, ika  omuchu poraus mei auchea 
epwe pwaa ngeni kapwung; 

(G) Fori an angangen muun ika esapw fori an angangen 
muun fansoun om nomw non wiis, ika fori met emon 
chon angangen muun epwe fori ika esapw fori och 
mettoch; 

(H) Angei mettoch esapw faniten meinisin non ewe group 
ewe chon sukun e tipitipin ne tupuni; ika 

(I) Fori sakkun sarongaw ngeni an emon pochokun, 
tummun, kaeo, mochan, tufichin, itan, pwan nefinan 
ngeni aramas; 

(2)       Oumwesi ika eriafou emon epwe fiti ika esap fiti epwe fini  
           ika esap fini, ren pwan pusin an pwung usun mei mak non  
           ei (A) ngeni (I); ika 
(3) Niwini ika niwinimang mei wate seni ewe niwin mei fat non 

annuk, fori ren epwe ouwesi me sonani.   
“Fifiu” wewen iei fansoun a wor koumw nefinen ruemon a fori ar  

pach inisir non ape.  Ikkei ekkei sakkun fiufiu: 
(1) Turufengen inis non ningeringer me koumw;  
(2) Anini fengeni me okkoun fengen me amangaw fengen; 
(3) Eppwis fetan; or  
(4) Pesei   ruemon repwe fiu fengen . 
“Pisekin Efeiengaw” wewen : 
(1) Ekkewe pisek mei efeiengaw ren pistor, nikosuk, ekkew 

nikosuk mei asapwan ika itan BB gun noun chon urumwot 
kewe paintball guns, or nikopich or ekkewe sakkun pisekin 
efeiengaw usun pachingko;  

(2) Nenian pwan waan ekkewe pisekin efeiengaw; 
(3) Ekkewe mafura ika paipin an esap okurang pwungun; ika 
(4) Ekkewe pisekin efeiengaw wate.  Wewen ekkei kapas 

"efeiengaw wate" iei: 
(A) Ekkan mettoch mei pwung, nget pwan poison 
masowan:  

(i)    Pangutang wate; 

(ii)   Kukkun pangutang; 
(iii)   Pangutang mei chang;  
(iv)   Pangutang wate mei chang mei pwan fiti poison; 
(v)    Pangutang non pun; ika 
(vi)   Och sakopaten piseken pangutang, ese pwan       
        nefinifin;  

(B) Ekkewe sakopaten piseken afeiengaw usun 
pachingko, ika piseken afeiengaw mei chang 
(C) Ekkewe pisek ren an emon epwe tongeni siwini 
(convert) och sakopaten piseken afeiengaw. 

 “Mwakken non mak” (Forgery) wewen: 
(1)       An chon sukun epwe saini itan ese fakkun pwung, ika an   

      epwe chok mwakken usun itan we; 
(2)       An chon sukun epwe makkei ika kapi och mettoch, usun tikit  

      ren sports ika och sokkun toropwe mei auchea. 
 “Peneyin moni” (gambling) wewen nupwen fansoun chon sukun 
epwe angei moni ika pisek, pokiten a mwet faniten e na game ika och 
mettochen urumwot.  Iei sakkun fofor mei atai annukun sukun.  Nge ika 
emon a kan angei pisek ika moni faniten an we angang, iwe, mei mumuta.  
An chon sukun epwe pwan tongeni angei och sakkun moni faniten 
insurance pwan och mettoch mei pwung. 
 “Namiki” wewen nupwen fansoun chon sukun epwe fori och 
sakopaten fofor engaw ngeni inisin aramas, a pwan wewen kapas me mak 
mei ngaw non ekkewe piseken ossos ikenai.  Iei sakkun fofor ese mumuta 
mei pwan atai annukun ei kinikin (chapter).  Nge esapw ikei chok met mi 
weneiti: 

(1)         Awa, kuu, nii, wopwuwop, chepeti, faati ika och sakopaten  
        fofor afeiengaw meinisin; 

(2)         Nanechow, okkowun, ika enetipengaw ngeni emon pwan     
        meinisin sakopaten fos mei engaw; 

(3)         Kapas mei pochekun, o pwan kapas engaw usun fonu,  
        sokku, inis, famini, at me nengin, namanam, enuwen inis,  
        ika och sakopaten kapas mei efeiengaw mei tongeni     
        esinipato osukosuken ne mwakur ika feiengawen inis me  
        riaffou pwan tongeni atai an chon sukun kaeo ika fen pwan     
        fori an chon sukun resap chiwen mochen kaeo ren; 

(4)         Turunufas, namanam tekia, oturennu mei engaw, okkoson  
        ika och sakkun fos mei tongeni esinipato osukosuk me  

                        tipitipingaw o pwan maakkus me mafen; 
(5)         Kori non tenefon ika cell fon nge ese wor namotan, nge    

        nukumach chok; 
(6)         Kapas pochokun ika awakamw non nenien sukun, ika  

        ekkewe neni pwan an pwutaiin “education” won ekkewe  
        sein pwutaiin “education” pwan tori ekkewe neni meinisin      
        mei fis an ekkewe sukun angang me urumwot ie, ren non  
        nenien sukun ika fen pwan nukun. 

(7)         Ammeseku ika eniwa ngeni emon aramas pwe esapw   
        tongeni tonong ika tou seni och nenien sukun pokiten a   
        niwokus ren; ika 

(8)         Afeiengawa inis, eriani ika woperi emon chon sukun, pwan  
        och sakopaten fofor engaw meinisin. 

 “Hazing” wewen och sakopaten fofor mei ngaw faniten an emon 
epwe choni och mwich ika gang nupwen ekkewe fofor engaw epwe 
afeiengawa inis ika ariafoua mokur non nenien sukun, ika ekkewe neni 
pwan an pwutaiin “education” won ekkewe sein pwutaiin “education” pwan 
tori ekkewe neni meinisin mei fis an ekkewe sukun angang me urumwot 
ie, ren non nenien sukun ika fen pwan nukun.  Iei sakkun fofor ese 
mumuta mei pwan atai annuk, nge esapw ikei chok met mi weneiti:  
wichiwich, wopowop, echimwa an emon epwe mongo och sakopaten 
mongo mei engaw, echimwa an emon epwe unumi och sakopaten saffei 
afeiengaw, pwan iteiten sakopaten fofor mei tongeni opuni aramas ren 
inisir ika mwakurer meinisin. 
 “Hi-jacking” wewen nupwen fansoun chon sukun epwe ekingawa 
aramas ika eriani aramas ren an epwe tongeni angamwaani senir. 
 “Niimanaw” wewen nupwen fansoun an emon epwe niieno emon 
aramas tori an epwe maano. 

“Fofor ese pwung ren piseken kompiuter me ossos ikenai” wewen 
nupwen fansoun chon sukun an epwe atai annukun ewe Internet Access 
Policy,1 ika ekkewe Internet Access Regulations2 ren ewe pwuutaiin 
“education”, pwan ewe Network Support Services Branch‟s Acceptable 

                                            
1 Board of Education Policy 2170, amended 10/1997, 

http://lilinote.k12.hi.us/STATE/BOE/POL1.NSF 
2 Hawaii Department of Education 2170.1 Internet Access Regulations, amended 08/2000, 

http://www.k12.hi.us/~atr/policy2000/intaccreg.htm 

User Guidelines3.  Iei sakkun fofor ese mumuta mei pwan atai annukun ei 
pwutaiin, nge esapw ikei chok met mi weneiti:  poutano ekkewe filters ren 
kompiuter, aeni och sakopaten prokramen peneyin moni (gambling), sona 
ika angei och sakopaten kon (music) ese mumuta, pwan pachenong och  
sasing ese mumuta.  En mei tongeni angei echo kapian ekkewe annukun 
kompiuter seni ewe ofesen sukun ika kopwe pwan angei seni ekkewe 
website a fen mak non ei toropwe. 

“Safei mei afeiengaw ” wewen ekkewe safei ese mumuta ren an 
emon epwe unumi, ika safei mei ngaw ngeni inis me mwakur, mei pwan 
atai annuk ika emon epwe kamengeni aramas, ika an epwe wuwei ngeni 
aramas, ika an epwe efisi och sakopaten safei mei afeiengaw.  Iwe, ekkei 
annuk mei mak non ewe kinikin (chapter) 329, Hawaii Revised Statutes 
pwan kinikini (chapter) 712, masowan IV, Hawaii Revised Statutes. 

“Prokramen kaeo faniten fofor mei engaw” wewen nupwen chon 
sukun an epwe atai annuk ika an epwe nukumach, iwe epwe namot pwe 
epwe fiti och prokramen kaeo pwe epwe kaeo fofor mei murrinno.  Mei 
wor chommong sakopaten mwichen kaeo ren kirikirin aramas. 
 “Ese angei an mumuta” wewen nupwen chon sukun epwe atai 
annuk ika ewuwengaw ngeni emon sense, ika emon chon angangen 
sukun, ika emon chon ofiser seni ei pwutaiin sukun. 
 “Kounon sukun nge chiwen fiti mwichen kaeo” wewen nupwen chon 
sukun atai annuk, nge esapw fakkun kounon fiti sukun, nge epwe chok 
siwin ne fiti pwan ekkoch class ika ekkoch mwichen aninis, ren an kaeo 
epwe tongeni soposoponon. 
 “Interim alternative educational setting” ika “IAES” wewen ew 
prokramen aninis faniten chon sukun mei kounon fiti sukun, iwe, a kawor 
och sakopaten mwichen kaeo pwe epwe chiiwen soposop an kewe class 
usun met a fen mak won an chon sukun IEP. 
 “Unumi sakaw ika safei mei afeiengaw” wewen nupwen emon epwe 
aeni ika unumi och sakopaten alkohol, sakaw, ika safei mei afeiengaw,  
iwe murin, epwe torongki ren.   
 “Laser pen/pointer” wewen efoch laser mei kawor saram mi par.  
Ika emon chon sukun ese angei an mumuta, iwe esapw tongeni aeni  
non nenien sukun, ika ekkewe neni pwan an pwutaiin “education” won 
ekkewe sein pwutaiin “education” pwan tori ekkewe neni meinisin mei fis 

                                            
3 Department of Education Network and Internet Services, updated 11/29/2004; 

http://nssb.k12.hi.us 

an ekkewe sukun angang me urumwot ie, ren non nenien sukun ika fen 
pwan nukun. 
 “Tou seni sukun nge ese mumuta” wewen nupwen emon chon 
sukun epwe suno ika tou seni och sakopaten nenien sukun nge ese angei 
an mumuta. 
 “Kirikirengaw ese watte” wewen nupwen chon sukun a nukumach 
fan ew chok, iwe, esapw pwan fakkun watte tipisin. 
 “Posto” (Mail) wewen: 

(1)       Toropwe seni ewe posto; 
(2)       Toropwe seni “certified mail”; ika 
(3)       Toropwe seni posto nge a wor pwan tingor ren “return    

      receipt” . 
 “Kirikirengaw mi kukkun” wewen nupwen emon chon sukun epwe 
atai annuk, nge esapw fakkun tekia tipisin.  Iei sakkun fofor ese mumuta 
mei pwan atai annukun, nge esapw ikei chok met mi weneiti: 

(1)       “Meninimang/mwaaneyas” wewen nupwen chon sukun an     
      epwe kapas pochokun ngeni emon sense ika chon  
      angangen sukun; 

(2)       “Mesemesekkis” wewen nupwen chon sukun an ewpe ekkis  
      nukumach, nge esapw fakkun watte; 

(3)        “Atai annukun uuf” wewen nupwen chon sukun esapw  
       aneasochisi ekkewe annukun uuf ; 

(4)       “Kapas mei engaw” wewen nupwen chon sukun an epwe  
      kapas och sakopaten porous esapw murrino; 

(5)       “Atapa inis ese pwung” wewen nupwen chon sukun an epwe    
      atapa pwan emon chon sukun nge esapw fakkun tufich ren; 

(6)       “Atai pisek” wewen nupwe chon sukun an epwe atai och  
      mettoch ika och sakopaten piseken nenien sukun; 

(7)       “Mang” wewen nupwen chon sukun esapw tonong sukun  
      non kunok mei pwung, nge epwe chok mang; 

 “Maama” wewen nupwen chon sukun an epwe ekingawa ngeni 
aramas, pisek, neni, pwuk pwan iteiten sakopaten mettochen sukun. 
 “Parent” wewen sam ika iin ika siwinin sam me iin (legal guardian) 
ika och sakkun chon tumunun semirit mei kis seni 18 ieren.  Nupwen 
emon chon sukun mei somwa seni 18, iwe i chok pwisen nemenem. 
 “Atai Pisek” ika “vandalism” wewen: 

(1)        Ngawono piseken sukun ika piseken aramas; 
(2)        Ngawono nenien sukun ika imw; ika 

(3)        Ngawono toropwe, tikit, ID card pwan och sakopaten  
       piseken sukun meinisin. 

 “Fonou mei mwakken” wewen nupwen chon sukun an epwe 
mwakken usun och sakopaten fonou ika osukosuk esapw fakkun fis; ika 
an epwe tiki ewe fire alarm ika kokori “fire department‟, ika pwutaiin muun, 
ika och sakopaten ofesen aninisin emerchensi nge mei mwakken chok. 

“Aniwini” wewen nupwen chon sukun an epwe ngawono ika atai 
pisek, iwe epwe namot pwe epwe aliwini pisek ika moni ngeni ewe State 
of Hawaii pwe epwe pwung ren. 

“Sona” (Robbery) wewen nupwen chon sukun an epwe angei ika 
sona och mettoch seni aramas, pwan nupwen epwe fori iei sakkun fofor 
ese mumuta, nge esapw ikei chok met mi weneiti: 

(1)       Foforungaw ngeni aramas, ika niieno aramas, ika pwan och  
      sakopaten fofor afeiengaw; 

(2)       Foforungaw ngeni aramas nupwen a kawor och piseken   
      afeiengaw ika esor piseken afeiengaw: 

(A)       Echimwa ngeni aramas pwe epwe tongeni sona och  
      pisek, ese pwan nefinifin met sakkun fofor mei  
      kirikirengaw; 

(B)       Amosoku me riaffou ngeni aramas pwe epwe  
      mecheres ne sona och mettoch; ika 

(C)       Afeiengaw ngeni inisin aramas. 
“Sukun” ika “sukunen muun” wewen nenien och sakopaten 

mwichen kaeo, ir meinisin mei nonom fan nemenem an annukun state. 
“Pwuken sukun” wewen iteiten pwuk seni sukun ika library ren 

emon aramas epwe tongeni anea me kaeo ren. 
“Chon meinapen sukun” wewen ekkewe chon angangen pwutaiin 

sukun mei nap, usun ewe principle, sense mei nap, angangen ofes, an 
sukun police, counselor, pwan och sakopaten chon angang mei auchea.  

“Tipisin sukun” wewen pun ekkewe fofor ese pwung mei fis non 
ewe nenien sukun, ika ekkewe neni pwan an pwutaiin “education” won 
ekkewe sein pwutaiin “education” pwan tori ekkewe neni meinisin mei fis 
an ekkewe sukun angang me urumwot ie, ren non nenien sukun ika fen 
pwan nukun. 

“Annukun sukun” wewen ekkewe annukun fofor mei pwung pwan 
fofor mei ngaw ren chon sukun. 

“Ekkewe chon angangen sukun” wewen iteiten chon angangen 
sukun, usun sense, chon angangen ofes pwan och sakopaten chon 
angang fan iten ewe pwutaiin sukun. 

“Chosa” wewen nupwen emon chon angangen sukun epwe tongeni 
chosa ika a kawor och mettochen afeiengaw non piseken emon chon 
sukun, iwe epwe tongeni kutta ren safei afeiengaw, pistor ika piseken 
pistor pwan och sakopaten piseken afeiengaw meinisin, iwe mei mumuta 
pokiten annukun ei kinikin (chapter) pwe epwe tongeni chosa non an chon 
sukun pwees, packpack, uuf, sekit, suus, sitakin ika och sakopaten ufouf 
pwe epwe sinei ika a kawor mettoch ese pwung. 

“Tur” wewen nupwen emon chon angangen sukun an epwe kuna 
pisek mei efeiengaw non fansoun an epwe chosa ren, iwe, epwe tongeni 
tur mwitir pwan angei ena pisek mei afeiengaw. 

“Watte emmiritin” wewen nupwen epwe wor fansoun epwe kawor 
ren an chon sujun re kouno fiti sukun pwe repwe ponuweni ewe pwung 
mei nape seni engon raan ika ese nape seni engon raan non ew 
semester. 

“Tipis ren nissou” ika “kawet ren nissou” wewen nupwen emon 
epwe ochoomanaw, ika atapa inisin emon aramas nge i ese mochen, ika 
pwarata pisekiseken mwan me fefin, ika oral sex, ika nichaatu, pwan och 
sakopaten nissou mei echimwa. 

“Un ika koi supwa” ika “aea tamaak” (tobacco) wewen nupwen 
chon sukun an epwe pwisen isois, angei ika kamo och sakopaten tamaak 
ika och sakopaten supwa non nenien sukun, ika ekkewe neni pwan an 
pwutaiin “education” won ekkewe sein pwutaiin “education” pwan tori 
ekkewe neni meinisin mei fis an ekkewe sukun angang me urumwot ie, 
ren non nenien sukun ika fen pwan nukun. 

“Chosa mi praifet” (strip search) wewen nupwen chon sukun an 
epwe omwona och mettoch mei efeiengaw won piseken inisin mei praifet, 
iwe epwe wor fansounen chosa ren. 

“Kounon fiti sukun” wewen nupwen emon chon sukun epwe kouno 
fiti sukun ren och fansoun. 

“Switchblade naif” wewen och sakopaten naif mei tongeni suuk 
mwitir: 

(1)        Mei tongeni suuk ren tiki och button won paachan; ika  
(2)        Mei tongeni pwisen suuk ren mwokutukut chok 

“Kapasen fiu me enimukus” (terroristic threatening) wewen: 

(1)       Nupwen chon sukun epwe kapas och sakopaten kapasen  
      fiu ika enimukus ngeni emon aramas, ika nupwen epwe  
      kapas usun och sakopaten afeiengaw ngeni inis, pisek, ika  
      neni; 

(2)       Nupwen chon sukun epwe kapas usun och sakopaten  
      kapasen namaiki ika enimukus , ika nupwen emon chon  
      sukun epwe mwakken usun och mettoch ese pwung pwe     
      epwe tongeni otupwu, omworu ika ammeseku aramas tori ar  
      repwe suuno seni nenien sukun ika mwichen sukun; ika 

(3)       Nupwen chon sukun an epwe nouni och pistor esapw  
      wesetan, ika och sakopaten piseken afeiengaw nge ese  
      wesetan, nge epwe chok urumwot ika mwakken usun, pwe  
      epwe omworu aramas. 

 “Sona” wewen: 
(1)       Nupwen chon sukun epwe angei och sakopaten piseken  

      aramas nge esapw mumuta ren; 
(2)       Nupwen chon sukun epwe mwakken ngeni aramas pwe  

      epwe tongeni angei och sakopaten pisek seni; 
(3)       Nupwen chon sukun epwe kuna och sakopaten pisek nge  

      esapw pwisen noun, iwe mei fakkun foforungaw ika epwe  
      chok angei mwitir, nge esapw achocho ne sinei io ena pisek  
      mei noun io;  

(4)       Nupwen chon sukun epwe mwakken pwe epwe fori och  
      sakopaten fofor mei kamo, nge esapw kamo ren; 

(5)       Nupwen chon sukun epwe mwakken pwe epwe angei och  
      sakopaten aninis ika an epwe tongeni fiti och sakkun  
      prokramen sukun nge ese mumuta ren an epwe fiti;  

(6)       Nupwen chon sukun esapw aucheani ne eniwini moni ngeni  
      emon: 

(A)       Mei atai annuk ika epwe kamo och sakopaten pisek  
      seni emon aramas, nge esapw fakkun eniwini moni  
      ren, nge epwe chok aeni ekkewe pisek; ika  

(B)       Mei atai annuk ika chon sukun epwe chok mwakken  
      pokiten an epwe tongeni atai toropwen pwon ika och  
      sakopaten toropwen tipeew, pun ese mochen eniwini  
      moni ngeni emon aramas; 

(7)       Nupwen chon sukun epwe sona pisek nge murin epwe  
      pwan kamongeni emon pwe epwe angei moni ren; ika 

(8)       Sona seni sitowa: 
(A)       Nupwen chon sukun epwe omwona pisek ika angei  

      pisek seni och sakopaten sitowa mei nonom non   
      nenien pwutaiin sukun ;   

(B)      Nupwen chon sukun ewe siwini ewe “price tag” won  
      och sakopaten piseken sukun seni och sitowa mei  
      nonom non nenien pwutaiin sukun;  ika 

(C)      Nupwen chon sukun epwe suuki ekkoch pwor ika  
      package non ewe sitowa pwe epwe tongeni siwini  
      ekkewe pisek, pwe epwe ekkis mecheres ne sona  
      och mettoch. 

 “Tomwan” (Trespass) wewen nupwen chon sukun epwe tonong ika 
nonom non nenien sukun nge ese angei an mumuta, mei pwan wewen 
nupwen emon chon sukun esapw aneasochisi ekkewe annukun police ika 
chon meinapen sukun. 

“An emon esapw fiti sukun” (Truancy) wewen nupwen chon sukun 
esapw chiwen fiti sukun, iwe, esapw pwan angei an mumuta seni ekkewe 
chon meinapen sukun.  [Eff 9/1/82;  am 5/23/86;  am and comp 7/19/93;  
am and comp 5/19/97; am and comp 2/22/01; am and comp 9/10/09]  
(Auth: HRS §302A-1112) (Imp: Hawaii Const. Art. X, §3;  HRS §§302A-
101,  302A-1101,  302A-1112, 302A-1134, 302A-1134.5) 

 
 
 
§8-19-3  Tichikin Nounoun.   (a)  Ekkei annuk non ei tettenin 

napanap mei nom ren iteiten chon sukun mei fiti sukunen muun, iwe ekkei 
annuk mei nom non fansoun mei kawor ngeni chon sukun pwan non 
fansounen “summer”, ese pwan nefinin.  Faniten ekkewe chon sukun ir 
repwe fiti “boarding school”, iwe, mei auchea pwe ir repwe angei toropwen 
tipeew seni sam me iin pwe repwe tongeni nonom non “dorm” non nenien 
sukun, iwe, ir repwe pwan aneasochisi ekkewe annuk. 

(b)       Ekkei annukun Hawaii mei pwan nonom faniten chon sukun 
mei kawor och handikap ika “disability” pwe epwe pwan tongeni fiti och 
sakopaten class ren chon handicap; 

(c)       Ekkewe annukun subchapter 2 mei pwan napanap non 
fansounen “summer” ika iteiten fansoun sukun epwe fis, ese pwan 
nefinifin.  “Ewe ieren sukun” mei pwan wewen sukunen summer. 

(d)       Annukun emmiritin chon sukun atun “summer” mei nonom 
non ewe kinikin (chapter) itan subchapter 3.  Annukun emmiritin chon 
sukun mei kawor handikap atun “summer” mei nonom non ewe kinikin 
(chapter) itan subchapter 2, non ekkewe Annukun Hawaii ren chon sukun 
mei kawor handikap. 

(e)       Annukun kinikin (chapter) 8-34 mei nom ren osukosuk 
nefinen chon sukun me chon meinapen sukun, o mei pwan nom ren 
tichikin an chon sukun fofor.  Annukun chon sukun mei kawor handikap 
mei nonom non ei annukun annapwungun Hawaii. 

(f)       Annukun ei kinikin (chapter) mei nom fanasengasen kouton 
fiti sukun, emmiritin chon sukun, ika an chon sukun pakking fansoun a atai 
ika angawa pisekin muun. 

(g)       Annukun ei kinikin (chapter) mei nom fanasengasen foforen 
an police nupwen fansoun epwe chosa ika arres emon chon sukun.  [Eff 
9/1/82; am 5/23/86; am and comp 7/19/93; am and comp 5/19/97; am and 
comp 2/22/01; am and comp 9/10/09] (Auth: HRS §302A-1112) (Imp: 
Hawaii Const. Art. X, §3; HRS 302A-1101) 

 
 
§8-19-4  Kapachen me aimwuun nounoun nupwen mei napeseni 

ew annuk mei ta.   Ekkei annuk non ei kinikin (chapter) repwe pwung o 
repwe fakkun nonom tori an emon sowun kapwung ika chon meinapen 
sukun an epwe siwini och mettoch mei mak non ei tettenin annuk.  [Eff 
5/23/86; comp 7/19/93; comp 5/19/97; comp 2/22/01; comp 9/10/09] 
(Auth: HRS §302A-1112) (Imp: HRS §302A-1112 

 
 
                                   SUBCHAPTER 2 

 
AN CHON SUKUN FOFOR ESE PWUNG IKA EMMIRITIN CHON SUKUN 

ATUN EWE IERIN SUKUN 
 
 

§8-19-5  Emmiritin chon sukun; pochokunen ewe annuk.  (a) Mei 
auchea pwe emon mastan ewe nenien sukun meinapen sukun an epwe 
finata och mettoch faniten kounon fiti sukun non fansoun epwe nape seni 
10 raan, pwan tichikin ewe pwung mwen an epwe pwunguno katoun chon 
sukun.  Mei namot pwe ewe mastan ewe nenien sukun seni ewe pwutaiin 

sukun epwe pwisen finata usun ekkei sakopaten napanap pun mei 
napanapen tekia. 

(b)      Tou fochofoch pwan kounon fiti sukun nupwen epwe kis seni 
10 raan, iwe epwe tufich pwe ewe meinapen sukun epwe finata faniten ei 
sakopaten osukosuk. 
           (c)      Non fansounen emmiritin chon sukun, mei namot pwe ewe 
meinapen sukun epwe kapas ngeni ewe chon sukun mei atai ekkei annuk, 
pwe epwe tongeni sine ekieken, epwe pwan sine ika tipisin mei kukkun ika 
mei tekia, pwan epwe sine ika i chok pwisen fori ewe tipis are ika mei wor 
pwan ekkoch chon sukun ir ra pwan fiti ne fori ewe foforungaw (usun och 
gang), epwe pwan sine fite ieren, iwe, epwe pwan tongeni sine ika i a fen 
atai annuk me mwan ika ese mwo atai annukun sukun tori ei fansoun.   
[Eff 9/1/82; ren §8-19-4, 5/23/86; am and comp 7/19/93; comp 5/19/97; 
comp 2/22/01; am and comp 9/10/09] (Auth: HRS §§302A-1112, 302A-
1002) (Imp: HRS §§302A-1112, 302A-1002) 
 
 
 

§8-19-6  Foforen chon sukun ese pwung; tetenin ekkewe fofor.  (a)  
Ei tetenin fofor ese pwung mei nom ren iteiten chon sukun ir ra fiti 
sukunen muun meinisin, iwe ekkei annuk mei pwung non nenien sukun, 
ika ekkewe neni pwan an pwutaiin “education” won ekkewe sein pwutaiin 
“education” pwan tori ekkewe neni meinisin mei fis an ekkewe sukun 
angang me urumwot ie, ren non nenien sukun ika fen pwan nukun. 

(1)       Tetenin Annuk A: 
(A)        Turunufas; 
(B)        Tipisin atai neni;  
(C)        Ekkewe pisek mei tongeni afeiengawa aramas;   

       pwisen nouni ika aeni; 
(D)        Ekkewe piseken fiu mei tongeni afeiegawa aramas;    

       pwisen nouni ika aeni; 
(E)        Piseken safei mei afeiengaw; pwisen nouni, aeni ika  

       kamengeni aramas; 
(F)        Angei non pochokun;  
(G)        Fifiu; 
(H)        Piseken afeiengaw ren pistor;  pwisen nouni ika  

       aeni; 
(I)        Niimanaw; 

(J)        Saffei mei watten afeiengaw; pwisen nouni, aeni ika  
       kamengeni aramas; 

(K)        Sakkaw mei afeiengaw; pwisen nouni, aeni ika  
       kamengeni aramas; 

(L)        Atai pisek;            
(M)       Tipisin sona non pochokun 
(N)        Tipisin nissou mei echimwa; ika 
(O)        Kapasen fiu me enimukus. 

(2)        Tetenin Annuk B: 
(A)        Namaiki; 
(B)        Namaiki non asapwan;  
(C)        Fofor ese pwung; 
(D)        Fonou mei mwakken; 
(E)        Mwakken non mak; 
(F)        Peneyin moni (gambling); 
(G)        Namiki; 
(H)        “Hazing”; 
(I)        Fofor ese pwung non internet ika piseken internet       

       ika piseken ossos ikenai; 
(J)        Sona; 
(K)        Tomwan; 

(3)        Tetenin Annuk C: 
(A)        Kapas mei ngaw; 
(B)        Etiwano sukun; 
(C)        Ewuwengaw; 
(D)        Laser pen/ laser pointer; pwisen nouni ika aeni; 
(E)        Tou seni sukun nge ese angei mumuta; 
(F)        Un ika koi supwa ika aea tamaak (tobacco); ika       
(G)        An emon esapw fiti sukun (truancy). 

(4)        Tetenin Annuk D: 
(A)        Pisek ese mumuta; pwisen nouni ika aeni 
(B)        Kirikirengaw mi kukkun; ika 
(C)        Pwan ekkoch annukun sukun. 

(i) Och sakopaten annuk meinisin repwe mak non 
annukun ekkewe sukunen muun.  Iteiten 
sukun repwe makkei ekkei annuk, pwan 
nupwen mei kawor pwan ekkoch annuk ese 
mwo mak non ei tetenin annuk, iwe, ekkewe 

sukun repwe kan makketiw non ar kewe 
tetenin annuk, pwe aramas meinisin repwe 
tongeni aneani ekkei tetenin annuk A tori 
tetenin annuk D seni ei kinikin (chapter).  

(ii) Nupwen a kawor pwan ekkoch annukun sukun 
ese mwo mak non ei kinikin, iwe esapw fis 
emmiritin chon sukun ren ekkewe annuk 
pokiten ekkewe annuk mei nonom fan tetenin 
annuk D. 

(b)        Iteiten chon sukun mei pwisen nouni pistor ika och  
sakopaten nikosuk epwe kounon sukun nape seni ew ier.  Epwe tou 
fochofoch, wewen pun a pwunguno pwung pun ewe chon sukun a atai 
annuk, iwe epwe tou seni sukun non ewe atun a katou ewe pwung tori 
omuchunon ewe ieren sukun e tou seni ika esapw kukkun seni ew unusen 
ier ika pun ewe annuk mei pachenong piseken afeiengaw non.  Ese 
mumuta ren och sakopaten pistor epwe nom non nenien sukun, ika 
ekkewe neni pwan an pwutaiin “education” won ekkewe sein pwutaiin 
“education” pwan tori ekkewe neni meinisin mei fis an ekkewe sukun 
angang me urumwot ie, ren non nenien sukun ika fen pwan nukun. Epwe  
mumuta pwe ewe Junior Reserve Officer Training Corp (JROTC) repwe 
tongeni nouni och sakopaten pistor mei mumuta, o mei pwan kawor 
mwichen kaeo ren pistor mei mumuta.  Iwe, ika emon chon sukun mei atai 
ekkei annuk, epwe namot pwe emon mastan ewe nenien sukun epwe 
apwunga o finata met epwe fis ren.  Mei kawor och sakopaten siwinin 
angangen sukun ika fen pwan aninis ngeni ekkewe chon sukun iir mei atai 
ekkewe annuk mei affat non ei kinikin 8- 19- 11. 
 (c)       Epwe atai annukun sukun nupwen emon chon sukun an 
epwe nouni, aeni ika kame piseken afeiengaw, ika nouni “switchblade” 
naïf ika och sakkun naïf ese mumuta, ika an epwe unumi och sakopaten 
safei afeiengaw, ika an epwe unumi och sakkun un mei tongeni torongki 
ren, iwe, i mei fakkun atai annukun sukun ren ekkei sakopaten fofor.  Non 
fansoun an chon sukun epwe fori ekkei fofor, iwe, epwe kounon fiti sukun 
ukukun tiwe-me-ruu raan.  Ika emon chon sukun epwe unumi och 
sakopaten safei mei afeiengaw ika och sakopaten sakaw tori an epwe 
torongki nge murin epwe tonong non sukun atun an chiwen torongki, iwe 
epwe atai annukun sukun.  Epwe kounon fiti sukun ukukun tiwe-me-ruu 
raan.  Ese pwan mumuta ren an chon sukun epwe torongki non nenien 
sukun, ika ekkewe neni pwan an pwutaiin “education” won ekkewe sein 

pwutaiin “education” pwan tori ekkewe neni meinisin mei fis an ekkewe 
sukun angang me urumwot ie, ren non nenien sukun ika fen pwan nukun.  
Nupwen emon chon sukun mei torongki, iwe, mi namot ren emon 
meinapen sukun epwe fori och “breathilizer” ika och sakopaten test pwe 
epwe testi ika i mei fakkun torongki ika esapw.  Ekkei sakkun prokramen 
aninis mei mak non ewe kinikin 302A-1134.6(f), Hawaii Revised Statutes.  
Ewe mastan nenien sukun an epwe aneasochisi ekkei annukun tichikin an 
chon sukun fofor, o epwe pwan ureni saman me iinan chon sukun pwe 
repwe sine met a men fis.  Ewe mastan nenien sukun epwe pwan kori 
emon chon angangen “screening”, wewen emon mei tongeni testi ren och 
sakopaten safei afeiengaw, iwe, ewe mastan nenien sukun epwe pwan 
angei appointment faniten ewe emon chon sukun.  Nupwen ewe chon 
angangen test epwe testi ewe emon chon sukun, iwe, epwe esesine ngeni 
ewe mastan nenien sukun murin an results epwe wes, pwe epwe tongeni 
sine met sakopaten safei mei afeiengaw a fen aeni.  Ewe mastan nenien 
sukun epwe pwan esesine ngeni sam me iin, pwan ngeni ekkewe chon 
angangen imwen kapwung.  Ewe mastan nenien sukun epwe pwan ngeni 
ewe sam me iin och toropwen tetenin ofes ren “medical insurance” pwe 
repwe tongeni sine usun prokramen aninis ren osukosuken “substance 
abuse”.   Atun ewe test, ewe chon angangen test epwe kapas eis ngeni 
ewe emon chon sukun, pwe epwe tongeni sinei ika i a men “ low risk”, 
“high risk” ika “very-high risk”, wewen ika a men fakkun torongki ika ekkis 
chok.  Ika mei wor namotan, ewe emon chon sukun epwe pwan fiti och 
sakopaten test mei tekia ren “substance abuse assessment”.  Iei tetenin 
chon angangen “substance abuse assessment”:  “certified substance 
abuse counselors” (CSAC), “psychiatrists”, “advanced practice registered 
nurses” (APRN), “psychologists”, pwan “licensed clinical social workers”.  
Mei tufich ren emon meinapen sukun (principal) epwe tongeni finata pwe 
emon chon sukun epwe kounon fiti sukun ukukun ew raan ika tori engon 
raan.  Non fansounen emmiritin chon sukun, mei namot pwe ewe 
meinapen sukun (principal) epwe kapas ngeni ewe chon sukun mei atai ei 
annuk, pwe epwe tongeni sine ekieken, epwe pwan sine ika tipisin mei 
kukkun ika mei tekia, epwe pwan sine fite ieren, iwe, epwe pwan tongeni 
sine ika i a fen atai annuk me mwan ika ese mwo atai annukun sukun tori 
ei fansoun.  Non fansoun chon sukun epwe kounon fiti sukun, iwe, epwe 
wor och sakopaten siwinin angangen sukun o mei wor pwan och 
sakopaten aninis ren an epwe angei pwe epwe pochokun ren.  Ika mei 
wor namotan an chon sukun epwe fiti och sakkun prokramen 

“intervention” ika “treatment services”, iwe, epwe tongeni fiti pokiten ei 
annukun annapwungun Hawaii.  Mei kawor pwan och sakopaten prokram 
faniten chon sukun mei handikap.   
 (d)       Emmiritin chon sukun epwe fis ngeni iteiten chon sukun mei  
atai annukun ei kinikin (chapter) 8-19- 5, ese pwan nefinifin, seni kinter tori 
grade engon-me-ruu.  Fan ekkoch, nupwen emon chon sukun an epwe 
atai annukun sukun, iwe, epwe namot pwe epwe fiti och sakopaten 
mwichen kaeo pwe epwe siwini an fofor mei kirikirengaw.  Mei kawor 
chomong sakopaten prokramen aninis faniten chon sukun repwe tongeni 
kaeo mettoch mei murrino pwe repwe kirikiroch.  Iei tetenin ekkewe 
sakopaten foforen emmiritin chon sukun: 
 (1)       Mwichen emmiritin chon sukun; 
 (2)       Nom murin sukun; 
 (3)       Sakkun fofor chon sukun repwe tou ren; 
 (4)       Mwichen kaeo ren siwini an chon sukun kirikirengaw; 
 (5)       Kounon fiti sukun nge chiwen fiti mwichen kaeo; 
 (6)       “Interim alternate education setting”;                 
 (7)       Umwuchen an chon sukun mumuta;  
           (8)       Mwich ren sam me iin; 
 (9)       Nom non ofesen sukun; 
 (10)     Kounon fiti sukun ukukun ew raan tori engon raan; 
           (11)     Kounon fiti sukun ukukun nape seni engon-me-ew raan; 
 (12)     Fiti sukun non raanen Ammon; 
 (13)     Tou seni ewe sukun refiti; 
 (14)     Mumuta ren an chon sukun epwe fiti och prokramen kaeo; 
 (15)     Tou fochofoch; ika 
 (16)     Pakking. 
 (e)       A pwan pachengeni ewe fansoun mei kawor emmiritin chon 
sukun, iwe, ewe emon chon sukun epwe pwan fiti emon counselor, usun 
non kinikin subsections (c) me (d). 
 (f)        Epwe ekkis kukkun emmiritin chon sukun faniten ekkewe 
annuk mei nom non tetenin annuk D. 
 (g)       Tou fochofoch esapw fis ngeni emon chon sukun pokiten an 
etiwano sukun.   
 (h)       Foforen emmiritin chon sukun mei mak non ei kinikin 
subsections (c) me (d) epwe fis non unusen ew ieren sukun. 

(i)        Fan ekkoch, mei kawor och sakopaten emmiritin chon sukun 
epwe soposop tori ewe ieren sukun epwe etto. [Eff 9/1/82; am and ren §8-

19-5, 5/23/86; am and comp 7/19/93; am and comp 5/19/97, am and comp 
2/22/01; am and comp 9/10/09] (Auth: HRS §302A-1112) (Imp: HRS 
§§302A-1112, 302A-1134, 302A-1134.5) 

 
 
 

§8-19-7  Sakkun fofor chon sukun repwe tou ren.  (a)  Nupwen emon chon 
sukun an epwe fori och sakopaten foforen afeiengaw, emon meinapen 
sukun ika mastan nenien sukun mei tongeni atoua ewe emon chon sukun 
(crisis removal) non chok ewe raan ika ewe fansoun pokiten ika pun e 
nom epwe efeienga inisin ika chienan chon sukun, ei wewe a eto seni an 
ewe sukun mochen apochokuna an ekkewe chon sukun meinisin pwung 
ar repwe nom non kinamwe esap wor feingaw epwe toriir.   
 (b)       Non fansounen kounon fiti sukun ika tou fochofoch (crisis 
removal), epwe auchea pwe ewe mastan nenien sukun ika ewe meinapen 
sukun epwe kori non tenefon mwitir o kapas ngeni saman ika iinan ewe 
emon chon sukun. 
 (c)       Ewe sam me iin repwe pwan angei seni ewe sukun echo 
toropwen tichikin an chon sukun fofor.  Ewe toropwe epwe kawor: 
 (1)       Tichikin an chon sukun fofor, usun mettoch meinisin a fen fis  
                       unusen ewe foforungaw, 
 (2)       Tetenin annuk chon sukun a fen atai; 
 (3)       Meeni sakopaten emmiritin chon sukun epwe fis; 
 (4)       Epwe pwan mak ngeni iin me sam ika inet ewe mwichen  
                      arongarong epwe fis, pwan ie epwe fis ie.   
 
Echo kapian ei toropwe epwe pachenong ngeni ewe mastan nenien sukun 
meinisin.  Mei pwan pachengeni pwe ewe mastan nenien sukun epwe 
pwan kori non tenefon ngeni saman me iinan kewe. 
 (d)       Murin a wes fansounen tou (crisis removal), iwe, epwe tufich 
pwe ewe emon chon sukun epwe pwan tongeni tonong sefan o fiti sukun. 

(e)       Fansounen tou (crisis removal) esapw nape seni engon 
raan.  Ika epwe nape seni engon raan, iwe, epwe wor mwichen amwet ren 
ewe mastan nenien sukun. [Eff 9/1/82; am and ren §8-19-6, 5/23/86; am 
and comp 7/19/93; comp 5/19/97; comp 2/22/01; am and comp 9/10/09] 
(Auth: HRS §302A-1112) (Imp: HRS §302A-1112) 

§8-19-7.1  Chosa fansoun a wor fofor ese pwung.  (a)  Non fansoun 

mei wor tou fochofoch, ika kounon fiti sukun, ika “crisis removal”, iwe, mei 
auchea pwe ewe meinapen sukun epwe chosa ekkewe foforen chon 
sukun .   
 (b)       Nupwen epwe wor fansounen chosa, mei namot pwe ewe 
meinapen sukun epwe achocho ne kori ewe sam me iin, iwe, epwe korir 
mwitir chok.  Ika ewe meinapen sukun esapw tongeni kapas ngeni ewe 
sam me iin, iwe, mei wor an mumuta ne sososop e na chosa, pwe epwe 
fis mwitir.  Murin ewe chosa a wes, ewe meinapen sukun epwe finata ika 
mei watte tipisin chon sukun ika mei kukkun chok.  Ika ewe meinapen 
sukun epwe finata nge a men watte tipisin, iwe, epwe mak echo toropwe 
fan iten ekkewe fofor meinisin.  Epwe pwan makketiw tichikin an chon 
sukun fofor, o pwan meeni sakopaten emmirit chon sukun epwe fis. 

(c)       Ewe Meinapen sukun epwe mak toropwen tichikin an chon 
sukun fofor, o epwe pwan ngeni ewe iin me sam.  Non fansoun ewe sam 
me iin resapw tipeew usun e na tichikin fofor, iwe, repwe tongeni tingor 
ren mwichen amwet pwe epwe fat.  Mei pwan pachengeni non fansoun 
emon chon sukun esapw pwan tipeew usun e na toropwen tichikin fofor, 
iwe, epwe pwan tongeni tingor ren mwichen amwet.  [Eff and comp 
9/10/09] (Auth: HRS §302A-1112) (Imp: HRS §302A-1112) 

 
 
 
§8-19-8  Kounon fiti sukun.  (a)  Nupwen fansoun mei kawor och 

sakopaten an chon sukun fofor ese pwung, epwe auchea pwe ewe 
meinapen sukun epwe chosa o attitina faniten ekkewe fofor.  Murin epwe 
wes ne chosa,  iwe, epwe finata ika ewe emon chon sukun mei fangeta 
ika esapw fangeta.  Ika ewe meinapen sukun epwe nuku pwe ewe emon 
chon sukun mei fangeta, iwe, epwe finata met sakopaten foforen emmirit 
epwe fis ren.  Fan ekkoch, nupwen an chon sukun epwe atai och 
sakopaten annukun sukun, epwe namot pwe epwe kounon fiti sukun 
pokiten an fofor mei tipis.  Non fansounen kounon fiti sukun, ewe 
meinapen sukun epwe mak toropwen tichikin an chon sukun fofor ese 
pwung. 

(b)       Non fansoun ewe sam me iin resapw tipeew usun e na 
tichikin fofor, iwe, repwe tongeni tingor ren mwichen amwet pwe epwe fat.  
Mei pwan pachengeni non fansoun emon chon sukun esapw pwan tipeew 

usun e na toropwen tichikin fofor, iwe, epwe pwan tongeni tingor ren 
mwichen amwet.  Non fansoun an chon sukun ese tongeni weweiti e na  
toropwe ika ese pochokun non mwakuron, iwe, ewe meinapen sukun 
epwe chok kapas ngeni ewe sam me iin faniten ekkewe fofor meinisin.  

(c)        Non fansoun epwe kawor ren an chon sukun re kouno fiti 
sukun mei nape seni engon raan, iwe, ewe pwutaiin sukun epwe fori 
angangen immirit usun mei mak non ei kinikin (chapter). 

(d)       Iteiten fansoun mei kawor an chon sukun re kouno fiti 
sukun, epwe wor tichikin an chon sukun fofor, ese pwan nefinifin, iwe, ewe 
sam me iin repwe angei e na toropwen tichikin fofor.  Me mwen an chon 
sukun epwe kounon fiti sukun, ewe meinapen sukun epwe kori ewe sam 
me iin non tenefon, nge murin epwe tinano ngenir echo toropwen tichikin 
an chon sukun fofor ese pwung.  E na toropwe ewpe kawor: 

(1)       Tichikin an chon sukun fofor mei fen fis; 
(2)       Pwarata popun an chon sukun fofor ese pwung, o pwan  
           tetenin annuk an chon sukun atai; 
(3)       Mak usun emmiritin chon sukun;  pwan 
(4)       Pwinen maram, kunok fitu, pwan nenien ie ewe mwichen  

      pwung epwe fis ie. 
Echo kapian ei toropwe epwe pachenong ngeni ewe mastan nenien sukun 
meinisin.  Mei pwan pachengeni pwe ewe mastan nenien sukun epwe 
pwan kori non tenefon ngeni saman me iinan kewe.  [Eff 9/1/82; am and 
ren §8-19-7, 5/23/86; am and comp 7/19/93; comp 5/19/97; am and comp 
2/22/01; am and comp 9/10/09]  (Auth: HRS §302A-1112) (Imp: HRS 
§302A-1112) 
 
 
 

§8-19-9  Epwe wor fansoun epwe kawor ren an chon sukun re 
kouno fiti sukun repwe ponuweni ewe pwung esap nape seni engon raan, 
tichikin ewe pwung mwen an epwe pwunguno katoun chon sukun.    

(a)        Ika ewe meinapen sukun epwe nuku pwe ewe emon chon  
sukun mei fangeta, iwe, epwe finata met sakopaten foforen emmirit epwe 
fis ren.  Non fansoun an chon sukun epwe atai och sakopaten annukun 
sukun, epwe namot pwe epwe kounon fiti sukun (crisis removal) pokiten 
an fofor mei tipis.  Non fansounen kounon fiti sukun, ewe meinapen sukun  
epwe mak toropwen tichikin an chon sukun fofor ese pwung, o epwe pwan 
tinano ngeni ewe mastan nenien sukun, pwe epwe pwan mumuta ren. 

(b)        Non fansoun ewe meinapen sukun an epwe angei an  
mumuta seni ewe mastan nenien sukun, iwe, epwe soposop ne poputa 
ekkewe foforen emmiritin chon sukun, o epwe pwan makke toropwe ngeni  
iin me sam pwe epwe: 

(1)        Esine iin me sam usun tichikin an chon sukun fofor; 
(2)        Esine iin me sam pwe repwe tongeni amwet (appeal) ika  

       resapw tipeew, pwe epwe wor arongarong; 
(3)        Esine iin me sam pwe ekkei foforen immiritin chon sukun   

       epwe fis mwitir, pwe esapw mang. 
           (c)        Non fansoun ewe meinapen sukun epwe angei an mumuta, 
epwe mak toropwen tichikin an chon sukun fofor, o pwan tinano ngeni 
sam me iin.  Mei namot pwe epwe fis fan ukukun unungat raan seni ewe 
fansoun a angei an mumuta pwe esapw mang.  Epwe pwan angei och fax 
seni ewe mastan nenien sukun.  Iwe, ei toropwen tichikin an chon sukun 
fofor epwe kawor: 
           (1)       Tichikin an chon sukun fofor meinisin mei fis non ewe  
                      fansounen osukosuk; 
           (2)       Pwarata popun an chon sukun fofor ese pwung, o     

      pwan pwarata meeni annuk an chon sukun a fen atai; 
           (3)       Mak usun emmiritin chon sukun;  pwan 

(4)       Mak usun sam me iin ir mei tongeni amweta (appeal) an  
      mastan nenien sukun finata ika resapw tipeew ngeni.  Epwe  
      pwan tufich ika ir mei mochen angei aninis seni imwen   
      kapwung pwe emon sowun kapwung epwe tongeni anisir ne  
      kapas faniten nour we.  Ika ir mei mochen angei emon  

                      sowun kapwung, iwe, repwe chok tingor non ukukun engon  
                      raan, me mwen ewe arongarong epwe fis. 

(5)       Esine iin me sam nge ika resapw tipeew, iwe, repwe   
      mak toropwen tingor non ukukun fisu raan.  Atun ei  
      fansoun, epwe mumuta an chon sukun fiti sukun tori  
      epwe kawor memef ren.  Fan ekkoch, nupwen tipisin chon       
      sukun mei fakkun afeiengaw ngeni aramas, ese mumuta ren  
      an epwe soposop ne fiti sukun, pun a men auchea pwe   
      sukun epwe fis non kinamwe me mecheres nge esapw fis  
      och sakopaten sarongaw ika foforungaw.  Non fansoun mei  
      kawor kinamwe, iwe, mei tufich pwe ewe chon sukun epwe  
      chok soposop ne fiti sukun tori epwe kawor an finata.  Nge  
      atun ei fansoun, esapw  mumuta an chon sukun epwe fiti   

      och sakopaten sports me games, field trips, ika och  
      sakopaten mwichen sukun mei fis nukun sukun.  

(d)       Nupwen ewe mastan nenien sukun epwe angei toropwen  
tingor usun mwichen amwet (arongarong), iwe, epwe pwan ponuenir usun  
inet epwe fis, pwan ie epwe fis ie. Epwe pwisen mak ewe toropwe me 
mwen engon-me-fisu raan seni ewe mwichen arongarong.  Ewe mastan 
nenien sukun epwe pwisen osowu ena mwichen arongarong.  Iei met 
epwe fofor non mwichen arongarong:   

(1)       Ei mwichen arongarong epwe fis nefinen ewe emon chon  
      sukun mei tipis, iinan, saman, mastan nenien sukun, pwan  
      ekkewe aramas mei fakkun auchea faniten ei keis, usun  
      ekkewe chon pwarata.  Ir chok repwe tongeni fiti ei mwich.   
      Ika mei wor pwan ekkoch aramas re mochen fiti, iwe,  
      repwe kan tingor ngeni ewe mastan nenien sukun pwe  
      repwe angei ar mumuta; 

(2)       Epwe tufich pwe ekkewe chon fiti mwichen arongarong   
      repwe kapas fongen, me kapas eis fongen, me kapas  
      eis ngeni ekkewe chon pwarata;  ika mei kawor  

                      pisekin pwarata mei weniti ewe fofor, iwe, repwe pwan  
                      pwarata pwe epwe fakkun fatafat reir;              

(3)       Sam me iin, pwan ewe meinapen sukun, ir repwe tongeni  
      tingor ngeni emon sowun kapwung pwe repwe angei aninis  
      faniten ekkei osukosuken an chon sukun fofor; 

(4)       Non fansoun ar repwe mwich fengen, repwe chok parous  
      non kinamwe me mecheres, ese pwan nefinin; 

(5)       Mei auchea pwe ewe meinapen sukun epwe fakkun   
      apech ngeni ekkewe chon fiti ewe arongarong; 

(6)       Ewe meinapen sukun ika pwutaiin sukun repwe pwisen teipi  
      (record) ewe mwichen arongarong.  Repwe pwan makketiw  
      ekkewe kapasen mwich meinisin.  Ika emon epwe mochen  
      angei ew kapian ewe teip, ika kapian ewe toropwe, iwe,  
      epwe tongeni kamo kapian ewe teip ika toropwe seni  
      pwutaiin sukun. 
  

(7)       Non fisu raan seni ewe mwichen arongarong (amwet) mei  
fis, ewe mastan nenien sukun an epwe tinano echo toropwen tichik fan 
iten ewe mwichen arongarong.  Epwe mak wewen an finata, pwan met 
sokapaten emmiritin chon sukun epwe fis.  Epwe tinano echo kapian ewe 

toropwe ngeni sam me iin, echo kapi ngeni ekkewe sowun kapwung (ika 
mei kawor), pwan echo kapi ngeni ewe pwutaiin sukun.  Epwe mak 
ukukun fitu raan an chon sukun epwe kouno ren, pwan pwinin maramen 
fansoun an epwe poputa, pwan ika inet epwe wes.  

(e)       Non fansoun ewe iin me sam resapw tipeew ren an  
meinapen sukun finata, iwe, repwe tongeni ponueni o pwan tingor pwe 
epwe wor pwan ew mwichen arongarong (orruan mwich) ren ewe mastan 
nenien sukun.  Ewe sam me iin repwe mak echo toropwe (orruan toropwe) 
ngeni ewe mastan nenien sukun o repwe pwan makketiw meefier faniten 
ar keis, pwan pwata rese fakkun tipeew ren finatan ewe meinapen sukun.  
Repwe tinano ar toropwen tingor non fisu raan seni ewe fansoun ar re 
angei an ewe meinapen sukun toropwe faniten ena mwichen arongarong.  
Iwe, murin ewe mastan nenien sukun epwe angei ewe orruan toropwen 
amwet, iwe, epwe finata ika an chon sukun epwe fakkun kounon fiti sukun 
ika esapw kouno.  Mei namot pwe epwe finata non ukukun rue-me-ew 
raan seni ewe fansoun a angei ewe orruan toropwen amwet.  Iwe, iei met 
epwe fis non fansoun ewe sam me iin ir mei tipeew ngeni ekkewe finata 
meinisin, iwe, repwe ureni ewe meinapen sukun pwe ir mei fakkun tipeew 
ren an finata.  Iwe, murin, ewe meinapen sukun epwe makketiw an finata 
won echo toropwe, pwe epwe fakkun pwung o esapw mwokutukut.  Atun 
ei fansoun, ika ewe emon chon sukun epwe fetan non kinamwe, iwe, 
epwe mumuta an epwe fiti sukun tori epwe kawor memef ren an keis.   
 (f)       Non fansoun sam me iin ir mei mochen mwich faniten orruan 
mwichen arongarong, ir repwe tinano ar toropwe ngeni ewe mastan 
nenien sukun.  Nupwen ewe mastan nenien sukun an epwe angei ena 
toropwe, iwe, epwe pwan tinano (forward) ewe toropwe ngeni ewe mastan 
pwutaiin “education” non ukukun engon raan.  Ewe mastan pwutaiin 
“education” epwe aneani ewe toropwe o epwe pwarata an finata non 
ukukun engon-me-ruanu raan.  Ewe mastan pwutaiin “education” epwe 
tinano kapian toropwe ngeni sam me iin pwan ngeni ewe sowun kapwung.  
Epwe pwan pachenong nge ika sam me iin resapw tipeew usun an 
mastan pwutaiin “education” toropwe, iwe, repwe mumuta ne pwan 
ponueni sefan ren pwan echo toropwe aponuan.  Ewe sam me iin repwe 
mak toropwen aponuan non ukukun nimu raan.  Ika sam me iin ir mei 
mochen pwan ew mwichen arongarong, epwe namot pwe repwe mak 
toropwe o tingor ngeni ewe mastan pwutaiin “education”.  Nupwen ewe 
mastan pwutaiin „education” an epwe angei ewe toropwen aponuan, epwe 
wor ukukun ruu raan ren an epwe tongeni mak sefani ngeni ewe sam me 

iin, o epwe mwitir ne esine sam me iin ika inet ewe orruan mwichen 
arongarong epwe fis.  Epwe esine pwinin maramen ewe mwich, pwan inet 
epwe poputa, pwan ie epwe fis ie (adressen ewe nenien mwich).  Ewe 
mwich epwe fis nape seni nimu raan, nge kis seni engon-me-ruanu raan 
seni ewe fansoun an mastan pwutaiin “education” epwe angei ewe 
toropwen aponuan seni sam me iin.  [Eff 9/1/82; am and ren §8-19-8, 
5/23/86; am and comp 7/19/93; am and comp 5/19/97; am and comp 
2/22/01; am and comp 9/10/09] (Auth: HRS §302A-1112) (Imp: HRS 
§302A-1112) 
    
 
 
§8-19-10  Nakatamen ewe emmiritin chon sukun.  (a)  non fansoun epwe 
omuchunon ewe ieren sukun nge esapw wesino an chon sukun 
fansounen emmiritin tipis, iwe, epwe namot pwe an fansounen emmiritin 
tipis epwe soposoponon tori ewe ieren sukun epwe etto.  Esapw mumuta 
ren an emmiritin chon sukun epwe soposop non ewe atun “summer”.  

(b)       Ika an chon sukun atai annukun sukun non ukukun rue  
raan me mwen ewe fansoun epwe amuchunon ewe ieren sukun, iwe, an 
emmiritin chon sukun epwe soposoponon tori ewe ieren sukun epwe etto, 
ese pwan nefinifin ika meeni sukunen muun an epwe fiti.  Ewe emmiritin 
chon sukun epwe chiwen mumuta.  Esapw mumuta ren an emmiritin chon 
sukun epwe soposop non ewe atun “summer”.  

(c)       Ei kinikin (chapter) ese mumuta fan iten an chon sukun atai  
annukun pisekin afeiengaw (firearms).   Ren ei sakopaten tipis, epwe 
nakatatam fansounen emmiritin chon sukun.  Esapw kukkun seni ew 
unusen ier.  

(d)       Meinisin sakopaten emmiritin chon sukun epwe fis non atun  
ewe ieren sukun.  [Eff 9/1/82; ren §8-19-9, 5/23/86; comp 7/19/93; am and 
comp 5/19/97; comp 2/22/01; am and comp 9/10/09] (Auth: HRS §302A-
1112) (Imp: HRS §§302A-1112, 302A-1134) 
 
 
 
§8-19-11  Sakopaten siwinin angangen sukun mei kawor ika fen pwan  
aninis ngeni ekkewe chon sukun ir mei atai ekkewe annuk mei affat non ei  
“chapter”  (a)  Non fansoun an chon sukun epwe kouno fiti sukun (crisis  
removal) nge epwe ukukun nape seni engon raan, ewe mastan ewe  

nenien sukun epwe awora ngeni ekkewe chon sukun och sakopaten  
siwinin angangen sukun pwe repwe soposop ne kaeo.   

(b)       Ika emon chon sukun epwe kouno fiti sukun nge epwe kis seni  
engon raan, iwe, epwe pwan mumuta ren ewe meinapen sukun an epwe 
awora och sakopaten siwinin angangen sukun. 

(c)       Ewe annukun annapwungun Hawaii epwe pwan mumuta ren 
ekkewe chon sukun mei handikap, usun met mei mak non ei kinikin 
(chapter). [Eff 9/12/82; am and ren §8-19-10, 5/23/86; comp 7/19/93; 
comp 5/19/97; comp 2/22/01; am and comp 9/10/09] (Auth: §302A-1112) 
(Imp: HRS §§302A-1112, 302A-1128) 
 
 
 

SUBCHAPTER 3 
 

AN CHON SUKUN FOFOR ESE PWUNG IKA EMMIRITIN CHON SUKUN 
ATUN SUMMER 

 
 

§8-19-12  Emmiritin chon sukun;  pochokunen ewe annuk.  Non 
fansoun emon chon sukun an epwe atai annukun sukun, ewe meinapen 
“summer” epwe mumuta ren o epwe pwan tumunu an emon pwung. [Eff 
5/23/86; comp 7/19/93; comp 5/19/97; comp 2/22/01; am and comp 
9/10/09] (Auth: HRS §302A-1112) (Imp: HRS §302A-1112) 
 
 

§8-19-13  Foforun chon sukun ese pwung; tetenin ekkewe fofor.  
(a) Ei tetenin fofor ese pwung mei nom ren iteiten chon sukun ir ra fiti 
sukun atun “summer” non sukunen muun meinisin, iwe ekkei annuk mei 
pwung non nenien sukun, ika ekkewe neni pwan an pwutaiin “education” 
won ekkewe sein pwutaiin “education” pwan tori ekkewe neni meinisin mei 
fis an ekkewe sukun angang me urumwot ie, ren non nenien sukun ika fen 
pwan nukun. 

(1)        Tetenin Annuk A: 
(A)       Turunufas; 

            (B)       Tipisin atai neni;  
                       (C)       Ekkewe pisek mei tongeni afeiengawa aramas;   

       pwisen nouni ika aeni; 

(D)       Ekkewe piseken fiu mei tongeni afeiegawa aramas;    
       pwisen nouni ika aeni; 

(E)       Piseken safei mei afeiengaw; pwisen nouni, aeni ika  
       kamengeni aramas; 

(F)        Angei non pochokun;  
(G)       Fifiu; 
(H)       Piseken afeiengaw ren pistor;  pwisen nouni ika  

       aeni; 
(I)         Niimanaw; 
(J)        Saffei mei afeiengaw; pwisen nouni, aeni ika  

       kamengeni aramas; 
(K)        Sakkaw mei afeiengaw; pwisen nouni, aeni ika  

       kamengeni aramas; 
(L)        Atai pisek; 
(M)       Tipisin sona non pochokun; 
(N)        Tipisin nissou mei echimwa; ika 
(O)        Kapasen fiu me enimukus. 

           (2)        Tetenin Annuk B: 
(A)       Namaiki; 
(B)       Namaiki non asapwan;  
(C)       Fofor ese pwung; 
(D)       Fonou mei mwakken; 
(E)       Mwakken non mak; 
(F)       Peneyin moni (gambling); 
(G)       Namiki; 
(H)       “Hazing”; 

                        (I)        Fofor ese pwung non internet ika piseken internet       
       ika piseken ossos ikenai; 

(J)        Sona; 
(K)        Tomwan; 

(3)        Tetenin Annuk C: 
(A)       Kapas mei ngaw; 
(B)       Etiwano sukun; 
(C)       Ewuwengaw; 
(D)       Laser pen/ laser pointer; pwisen nouni ika aeni; 
(E)       Tou seni sukun nge ese angei mumuta; 
(F)       Un ika koi supwa ika aea tamaak (tobacco); ika       
(G)       An emon esapw fiti sukun (truancy). 

(4)        Tetenin Annuk D: 
(A)       Pisek ese mumuta; pwisen nouni ika aeni 
(B)       Kirikirengaw mi kukkun; ika 
(C)       Pwan ekkoch annukun sukun. 

 
(b)        Faniten Tetenin Annuk C ika D:  Nupwen emon chon sukun  

epwe atai ew annuk mei nom non annukun C ika D, iwe, epwe wor angei 
“fonou” (warning) seni ewe meinapen sukun.  Non fansoun an epwe atai 
pwan ew annuk (orruan tipisin), iwe, epwe kouno fiti sukun. 

(c)        Nupwen emon chon sukun epwe atai ekkoch annuk mei 
nom nonTetenin Annuk A ika B, ese pwan nefinifin, epwe kounon fiti 
“summer”.  Ewe meinapen “summer” epwe mwich ren ewe emon chon 
sukun pwan ewe iin me sam pwe epwe kapas ngenir usun an finata.  Ewe 
meinapen “summer” epwe pwan mak echo toropwen tichikin an chon 
sukun fofor.  Epwe tinano echo kapian ewe toropwe ngeni ewe mastan 
nenien sukun pwan ngeni sam me iin. 

(d)       Nupwen epwe kawor och sakopaten emerchensi faniten an  
chon sukun fofor meingaw, epwe namot pwe ewe meinapen 

“summer” epwe kounon an chon sukun fiti sukun (crisis removal) pokiten 
mei watte tipisin.  Popun an epwe kouno, pun epwe wor kinamwe me 
tummun non ekkewe nenien kaeo meinisin.  Nupwen ewe fansounen 
kounon fiti sukun epwe wes, iwe, ewe meinapen “summer” epwe pwan 
mwich sefan ren ewe sam me iin pwan ewe emon chon sukun.  Murin ena 
mwich, ewe chon sukun epwe tongeni niwin sefan o pwan tonong ne fiti 
sukun.  Ewe meinapen “summer” epwe pwan mak echo toropwen tichikin 
an chon sukun fofor.  Epwe tinano echo kapian ewe toropwe ngeni ewe 
mastan nenien sukun pwan ngeni sam me iin. [Eff 5/23/86; am and comp 
7/19/93; comp 5/19/97; comp 2/22/01; am and comp 9/10/09] (Auth: HRS 
§302A-1112) (Imp: HRS §302A-1112) 

 
 

SUBCHAPTER 4 
 

AN EKKEWE SUKUN REPWE CHOSANI ME AMOCHU EKKEWE    
         PISEKIN CHON SUKUN ESE MUMUTA NON SUKUN 

(9) §8-19-14  Tichikin annukun chosa non an chon sukun kewe 
kapet (locker).  Ekkewe chon meinapen sukun ir repwe tongeni  

chosani an chon sukun kapet (pwan “konak ren tini”), pwe repwe sine ika 
mei wor pisekin afeiengaw mei nom ie.  Esapw mumuta ren ar repwe 
chosani an chon sukun kapet ren ekkei popun: pokiten fonuan, an sokkun, 
inisin, an famini, at ika nengin, an namanam, ika enuwen inisin.  Ewe 
kinikin 8-19-15 ese mumuta ren an emon aramas (ika emon “konak ren 
tini‟) epwe chosani an chon sukun kapet.  Ekkewe kinikin 8-19-15 tori 8-
19-18 mei nom ren kapet pwan iteiten nenien sukun meinisin.  Mei auchea  
chon sukun repwe sine pwe ar kewe kapet resapw praifet.  Iteiten fansoun 
meinisin, ese pwan nefinifin, emon chon angangen sukun (ika emon 
“konak ren tini”) epwe mumuta ne chosani ar kapet.  [Eff 5/23/86; am and 
comp 7/19/93; comp 5/19/97; comp 2/22/01; am and comp 9/10/09] (Auth: 
HRS §302A-1112) (Imp: Hawaii Const. Art. X, §3; HRS §§302A-1101, 
302A-1112)] 
 
 
 

§8-19-15  An ekkewe sukun annuk fansoun repwe chosa.  Faniten 
annukun chosani an chon sukun kapet, mei mak non ewe kinikin 8-19-14.  
Nge iei, ei kinikin mei mak faniten chosani mettoch meinisin, nusun kapet.  
Iwe, chon sukun meinisin ir mei tongeni fetan won pwisin nemenem chok.  
Nge ika ekkewe meinapen sukun  ir mei nuku pwe mei kawor popun ren 
ar repwe chosani chon sukun, iwe epwe wor mumuta ren ar chosa, ese 
pwan nefinifin ika mei non nenien sukun, ika ekkewe neni pwan an 
pwutaiin “education” won ekkewe sein pwutaiin “education” pwan tori 
ekkewe neni meinisin mei fis an ekkewe sukun angang me urumwot ie, 
ren non nenien sukun ika fen pwan nukun, pwan och sakopaten nenien 
sukun meinsin.   iwe, mei auchea pwe ekkewe chon angangen chosa 
repwe angei ar mumuta ren ar angangen chosa.  Ekkewe chon meinapen 
sukun repwe achocho ne fotuki me sopwei an epwe wor kinamwe me 
tummun non ekkewe nenien kaeo meinisin, ina popun repwe fori ekkewe 
angangen chosa.  Iwe, iteiten fansoun epwe wor angangen chosa, 
ekkewe chon angangen chosa repwe anneasochisi ekkei annuk mei mak 
non ei kinikin (chapter).  [Eff 5/23/86; comp 7/19/93; comp 5/19/97; comp 
2/22/01; am and com 9/10/09] (Auth: HRS §302A-1112) (Imp: Hawaii 
Const. Art. X, §3; HRS §§302A-1101, 302A-1112)] 

 §8-19-16  An ekkewe sukun pochokun mei wor non annuk.  Fan 
ekkoch, epwe namot pwe ekkewe chon meinapen sukun ika chon 
angangen chosa repwe chosani pisekin chon sukun, ese pwan nefinifin 
ika mei non nenien sukun, ika ekkewe neni pwan an pwutaiin “education” 
won ekkewe sein pwutaiin “education” pwan tori ekkewe neni meinisin mei 
fis an ekkewe sukun angang me urumwot ie, ren non nenien sukun ika fen 
pwan nukun, pwan och sakopaten nenien sukun meinsin.  Mei fakkun 
auchea pwe non fansounen angangen chosa, epwe wor emon meinapen 
sukun pwan emon chon pwarata (mei namot pwe ewe chon pwarata mei 
pwan emon chon meinapen sukun), ir ruemon repwe angang fengen, pwe 
epwe fakkun pwung o fatafat.  Iwe, ika mei kawor fansoun esapw fakkun 
seif ren aramas pokiten och sakopaten afeiengaw (usun och mettoch mei 
tongeni niieno aramas ika afeiengawa inisin aramas), iwe epwe namot 
pwe ewe meinapen sukun epwe chok angang pwisin i chok, pun epwe 
mwitir ne fori ewe angangen chosa.  [Eff 5/23/86; am and comp 7/19/93; 
comp 5/19/97; comp 2/22/01; am and comp 9/10/09] (Auth: HRS §302A-

1112) (Imp: Hawaii Const. Art. X, §3; HRS §§302A-1101, 302A-1112)] 
 
 
 

§8-19-17  Ekkewe sakkun pochokun mei kawor seni annuk ekkewe 
sukun rese tongeni fori fansoun ar fori ar angangen chosa.  (a)   Iei tetenin 
annuk faniten fansoun angangen chosa (nge esapw faniten chosani kapet, 
nge ekkewe annuk mei mak non kinkin 8-19-14): 

(1)       Epwe mumuta pwe epwe fis angangen chosa nupwen ika  
ekkewe chon angangen chosa ir mei nuku pwe chon sukun a men atai 
annuk, ika ir mei nuku pwe mei kawor och sakopaten pisekin afeiengaw 
mei nom non nenien sukun,  o ika mei kawor popun mei auchea ren ar 
repwe chosani chon sukun, iwe, epwe wor mumuta ren ar chosa.   

(2)       Nupwen mei kawor watte tipisin chon sukun, iwe, ewe  
angangen chosa epwe mwitir o pwan pochokun, nge ika mei chok kawor 
och sakopaten tipis mei kukkun, iwe, ewe angangen chosa esapw fakkun 
pochokun, nge epwe tufich pwe epwe ekkis pwetete. 

(3)        Me mwen angangen chosa epwe poputa, ekkewe chon  

angangen chosa repwe ureni chon sukun nge repwe chosani pisekin ika 
inisin, iwe, repwe pwan tingor ngeni chon sukun ika an epwe chok pwari o 
ngenir ewe pisek mei afeiengaw ika pisek ese pwung.  

(b)       Me mwen angangen chosa epwe poputa, ekkewe chon  
angangen chosa repwe pwan esine ngeni ewe meinapen sukun pwe epwe 
kawor och chosa.  Nge nupwen ika mei wor och sakopaten watte 
emerchensi, iwe, epwe mumuta pwe ekkewe angangen chosa repwe chok 
poputa ne chosa mwitir, pwe epwe afeioch ngeni ekkewe chon sukun 
meinisin. 
          (c)        Nupwen ika mei kawor ruemon chon sukun ir mei 
atai annukun sukun, are ika nape seni ruemon, iwe, mei namot pwe 
ekkewe chon angangen chosa repwe poputa ne chosani ewe emon chon 
sukun mei napanap non e na tipis a fen fis non e na fanoun. [Eff 5/23/86; 
am and comp 7/19/93; am and comp 5/19/97; comp 2/22/01; am and 
comp 9/10/09] (Auth: HRS §§302A-1112, 703-309(2)) (Imp: Hawaii Const. 
Art. X, §3, HRS §§302A-1101, 302A-1112, 703-309(2)) 
 
 

   
 
§8-19-18  Ekkewe annuk ese mumuta ekkewe sukun repwe fori 

fansoun chosa.   Iei tetenin mettoch ese mumuta non fansoun chosa (nge 
esapw faniten chosani kapet, nge ekkewe annuk mei mak non kinkin 8-19-
14): 

(1)       Esapw mumuta pwe epwe wor fansoun chosa mi “random”; 
(2)       Esapw mumuta pwe epwe wor chosani inisin chon sukun ika  

“chosa mei praifet” (strip search) ika chon sukun esapw ufouf. 
(3)       Epwe mumuta pwe epwe wor fansoun chosani inisin chon  

sukun nupwen ika mei kawor och sakopaten emerchensi ika afeiengaw, 
pwe ekkewe chon angangen chosa repwe tongeni mamasa o tumunu 
ekkewe chon sukun meinisin. 

(4)       Esapw mumuta ren ekkewe chon angangen chosa repwe  
pochokun ngeni emon chon sukun non fansoun chosa.  Esapw pwan 
mumuta ar repwe echimwa ngeni emon chon sukun.  Nge non fansoun 
emon chon sukun epwe kirikirengaw ngeni aramas ika afeiengawa 
aramas, iwe, epwe mumuta ren ekkewe chon angangen chosa ir repwe 
pochokun ngenii, ika mei wor namotan. 

(5)       Non fansoun chosa, nupwen ekkewe chon angangen chosa  

repwe kan kuna och sakopaten pisek ese pwung, iwe, repwe kan angei o 
isoni ewe pisek.  Atun non fansoun chosa, ika ekkewe chon angangen 
chosa ra kan kuna pwan ekkoch pisekin afeiengaw, ese pwan nefinifin, ir 
mei mumuta ne angei ekkana  pisek pwe epwe afeieoch pwan seif ngeni 
ekkewe chon sukun meinisin. [Eff 5/23/86; comp 7/19/93; comp 5/19/97; 
comp 2/22/01; am and comp 9/10/09] (Auth: HRS §302A-1112)  (Imp: 
Hawaii Const. Art. X, §3; HRS §§302A-1101, 302A-1112) 
 
 

SUBCHAPTER 5 
 

ESINESIN FANSOUN A FIS EKKEWE FOFOR 
 
 

 §8-19-19  Esinesin tetenin annuk A me B mei fis non sukun.  (a)  
Non fansoun mei kawor ekkoch sense, ika chon angangen sukun ir mei 
kuna an emon chon sukun attai och annuk mei nom non tetetin annuk A 
ika tetenin annuk B (usun met a fen mak non ei kinikin), iwe, ika ir mei 
nuku pwe chon sukun mei fangeta, iwe, repwe esine ngeni ewe meinapen 
sukun.  Non fansoun mei kawor ekkoch sense ika chon angangen sukun ir 
mei kuna ika rongarong usun och sakopaten afeiengaw ngeni aramas, 
ese pwan nefinifin, repwe ureni ewe meinapen sukun.  Iwe, ekkei annuk 
non ei kinikin mei pwan mumuta faniten tetenin annuk C me D. 
 (b)       Non fansoun ewe meinapen sukun an epwe angei tichikin 
an chon sukun fofor ese pwung, iwe, epwe poputa ne chosani ekkewe fis.  
Ika mei watte tipis, epwe wor namot an epwe kori police, nge ika mei ekkis 
kukkun chok, iwe, ekkewe chon angangen sukun ir repwe fori angangen 
chosa.  Nupwen mei kawor tipis mei tekia ika watte afeiengaw, iwe, ewe 
meinapen sukun epwe kori police. 
 (c)       Ewe meinapen sukun epwe makketiw non an sukun 
kompiuter usun met a fis pwan ika meni sakopaten emmiritin chon sukun 
epwe fis.  Epwe makketiw ekkewe esinesin non ukukun nimu raan. 
 (d)       Ewe meinapen sukun epwe pwan esine ngeni ewe emon 
sense ika angangen sukun mei fen fori ewe tichikin non ewe poputan, o 
epwe pwan urenir met sakopaten emmirit epwe fis ngeni ewe chon sukun, 
iwe, epwe esineir non ukukun nimu raan, usun chok met a fen mak non 
(c). 

 (e)       Non fansoun ekkewe sense ika chon angangen sukun 
resapw fakkun tipeew ngeni finatan ewe meinapen sukun, iwe, ekkewe 
sense ika chon angangen sukun repwe tongeni makkei toropwen amwet 
(ika tingor ren arongarong) ngeni ewe mastan nenien sukun non ukukun 
engon raan.  

(f)       Non ukukun nimu raan seni ewe fansoun ewe mastan nenien 
sukun an epwe angei e na toropwen amwet , iwe, epwe pwan ponueni 
ekkewe chon mak toropwen amwet, o epwe esineir met sakopaten fofor 
epwe fis faniten emmiritin chon sukun.  [Eff 9/1/82; am and ren §8-19-11, 
5/23/86; am and comp 7/19/93; comp 5/19/97; comp 2/22/01; am and 
comp 9/10/09] (Auth: HRS §§302A-1112, 302A-1002) (Imp: HRS §§302A-
1112, 302A-1002) 

 
 
§8-19-20  Namoten ewe esinesin ren ekkewe tetenin annuk A me 

B.  Non fansoun an emon sense ika chon angangen sukun epwe esinesin 
an chon sukun fofor ese pwung (usun met mei fen mak non kinikin §8-19-
19), iwe, ina chok met mei mumuta ren an epwe fori fan iten e na 
osukosuk.  [Eff 9/1/82; am and ren §8-19-12, 5/23/86; am and comp 
7/19/93; comp 5/19/97; comp 2/22/01; am and comp 9/10/09] (Auth: HRS 
§§302A-1112, 302A-1003) (Imp: HRS §§302A-1112, 302A-1003) 

 
 
§8-19-21  Osukosuk ika ese wor esinesin ren ekkewe tetenin annuk 

A me B; met epwe fis ngeni ekkewe sukun murin.  (a)  Iteiten ier, ewe 
mastan pwutaiin “education” epwe awora echo toropwen apwungu ngeni 
ekkewe sukunen muun mei atai annukun esinesin.  Ika mei wor an emon 
chon sukun atai annukun sukun mei nom non tetenin annuk A ika B, iwe, 
mei namot pwe epwe wor esinesin (tichikin), ese pwan nefinifin ika ewe 
fofor mei fis non nenien sukun, ika ekkewe neni pwan an pwutaiin 
“education” won ekkewe sein pwutaiin “education” pwan tori ekkewe neni 
meinisin mei fis an ekkewe sukun angang me urumwot ie, ren non nenien 
sukun ika fen pwan nukun.  Non fansoun mei kawor sukun esapw 
anneasochisi annukun esinesin, iwe, ewe mastan pwutaiin “education” 
epwe pachenong itan ewe sukun o epwe pwan mak usun met sakopaten 
emmirit epwe fis ngeni e na sukun, ika ngeni sense ika chon angangen 
pwutaiin sukun.  Iei tetetin emmiritin chon angangen sukun mei atai 
annukun esinesin: 

(1)        Fonou ren kapas; 
(2)        Fonou ren mak; 
(3)        Kounon angang me moni; 
(4)        Ekisi angang (demotion); ika 
(5)        Tou fochofoch. 
(b)        Faniten ekkewe annukun tetetenin annuk A me B, iwe,  

nupwen mei kawor sense ika chon angangen pwutaiin sukun resapw 
esinesin an chon sukun fofor ese pwung (usun non 8-19-19), iwe, epwe 
chok nonom fan emmiritin ewe pwutaiin “education”. 

(c)        Faniten ekkewe annuk mei nom non tetenin annuk A me B,  
iwe, nupwen emon sense ika chon angangen pwutaiin sukun epwe atai 
ekkei annukun esinesin an chon sukun fofor, iwe, epwe tongeni tingor ren 
mwichen arongarong, usun met a fen mak non annukun ewe pwutaiin 
“education” pwan annukun Hawaii.  [Eff 9/1/82; am and ren §8-19-13, 
5/23/86; am and comp 7/19/93; comp 5/19/97; comp 2/22/01; am and 
comp 9/10/09] (Auth: HRS §§302A-1112, 302A-1002) (Imp: HRS §§302A-
1112, 302A-1002) 

 
 

SUBCHAPTER 6 
 

AN POLICE ANGANGEN CHOSA ME ARRES 
 

§8-19-22  An police chosa non sukun ren ekkewe annukun sukun.  
(a)  Mei mumuta ren police ar repwe tongeni tonong non sukun ren chosa 
ika kapas eis.  Non fansoun ekkewe police ar repwe tonong sukun, repwe 
churi ewe meinapen sukun o pwan tingor ika mei tufich ne kapas eis ngeni 
ewe emon chon sukun mei atai annuk.  Ika ewe meinapen sukun mei 
tipeew ren, iwe, epwe kori saman me iinan chon sukun non tenefon, pwe 
repwe pwan fiti ewe chosa/ kapas eis.  Ika ewe sam me iin ir mei mochen 
fiti, iwe, ekkewe chon chosa repwe witiwit tori ar repwe wareiti sukun.  Nge 
ika sam me iin resapw mochen fiti, iwe, ewe chosa epwe chok fis. 

(b)       Atun fansoun an police chosa, ewe meinapen sukun epwe 
pwan eti. 

(c)       Non fansoun an emon chon sukun epwe arres (turufi), mei 
namot pwe ewe meinapen sukun epwe anneasochisi ekkewe annuk mei 
mak non ewe kinikin 8-19-24.  [Eff 9/1/82; am and ren §8-19-14, 5/23/86; 
am and comp 7/19/93; comp 5/19/97; comp 2/22/01; am and comp 

9/10/09] (Auth: HRS §302A-1112) (Imp: Hawaii Const. Art. X, §3; HRS 
§§302A-1101, 302A-1112) 

 
 

    
§8-19-23  An police chosa non sukun ren ekkewe annuk esapw 

annukun sukun.  (a)  Me mwen fansoun an police chosa, ekkewe police 
repwe kori ewe sukun o pwan esine ewe meinapen sukun usun ar chosa o 
pwan tichikin ewe chosa.  Nupwen repwe tonong ewe sukun, aewin, 
repwe feino ngeni ofesen meinapen sukun pwe repwe churii o pwan angei 
mumuta ren ar repwe kapas eis ngeni ewe chon sukun. 

(b)       Me mwen ar repwe chosa ika kapas eis, iwe, mei auchea 
pwe ewe meinapen sukun epwe kori ewe sam me iin, pokiten mei namot 
pwe repwe esinesin ngeniir.  Iwe, ika sam me iin repwe ura pwe mei eoch 
ren ar repwe chosanii, iwe, ekkewe police repwe tongeni poputa ewe 
angangen chosa.  Nge are ika ewe sam me iin ir pwisen ekkewe re fori 
ewe foforen afeiengaw (usun och sakopaten afeiengawan nissou), iwe, 
esor namotan ekkewe police repwe angei mumuta seniir, pun ir chok 
ekkewe chon tipis. 

(c)       Ewe meinapen sukun epwe makketiw meinisin tichik mei 
auchea, usun itan chon sukun, pwinin maram ewe angangen chosa, itan 
ewe chon police, an nampan police “badge”,  pwan nampan ewe tichikin 
police (police report), pwan och sakopaten mettoch mi auchea. 

(d)       Non fansoun an emon chon sukun epwe arres (turufi), mei 
namot pwe ewe meinapen sukun epwe anneasochisi ekkewe annuk mei 
mak non ewe kinikin 8-19-24.  [Eff 9/1/82; am and ren §8-19-15, 5/23/86; 
am and comp 7/19/93; am and comp 5/19/97; comp 2/22/01; am and 
comp 9/10/09] (Auth: HRS §302A-1112) (Imp: Hawaii Const. Art. X, §3; 
HRS §§302A-1101, 302A-1112) 

 
 

§8-19-24  An police arres non sukun.  Ekkewe police repwe chok 
tongong non ofesen ewe meinapen sukun.  Repwe kori ewe chon sukun 
pwe epwe pwan etto ngeni ewe ofes.  Non fansoun arres, ewe meinapen 
sukun epwe achocho ne kori saman me iinan ewe chon sukun.   [Eff 
9/1/82; am and ren §8-19-16, 5/23/86; am and comp 7/19/93; comp 
5/19/97; comp 2/22/01; am and comp 9/10/09] (Auth: HRS 302A-1112) 
(Imp: Hawaii Const. Art. X, §3; HRS §§302A-1101, 302A-1112) 

SUBCHAPTER 7 
 

PINASEN TIPISIN ATAI PISEKIN MUUN 
 
 

§8-19-25  Met epwe fis ngeni chon sukun mei atai pisekin muun.  (a)  Non 
fansoun mei pekinon tipemwaramwar, nupwen emon chon sukun epwe 
atai pisekin muun, ese nefinifin ika non nenien sukun ika fen pwan nukun, 
iwe, epwe namot ren an chon sukun, ika iinan me saman kewe, repwe 
pinasen tipisin atai pisek.   
 (b)       Fan ekkoch, ewe muun Hawaii repwe pwan wau pwungun 
kapwung faniten an chon sukun atai pisekin sukunen muun. 

(c)       Pinasen tipisin atai pisekin muun esapw poputa ne fis tori 
murin emmiritin chon sukun epwe wesino, usun met a fen mak non ei 
kinikin (chapter).  [Eff 5/23/86; comp 7/19/93; comp 5/19/97; comp 
2/22/01; am and comp 9/10/09] (Auth: HRS §302A-1112) (Imp: HRS 
§§302A-1112, 302A-1153) 

 
 
 
§8-19-26  Tetenin mwokut epwe fis ngeni chon atai pisekin muun.  

(a)  Non fansoun an emon chon sukun epwe atai pisekin sukunen muun, 
ese nefinifin ika non nenien sukun ika fen pwan nukun, iwe, ewe 
meinapen sukun epwe popueta ne fori angangen chosa.   

(b)       Usun met a fen mak non ekkewe kinikin 8-19-7,  8-19-8,     
8-19-9, me 8-19-10, Iwe, epwe namot pwe ika non fansoun an emon chon 
sukun atai pisekin muun, epwe mumuta pwe epwe pwan pinasen tipisin.  
Ewe meinapen sukun epwe finata ika met sakopaten pinasen tipis an 
chon sukun epwe pwan niwini.   Pinasen tipis esapw poputa tori emmiritin 
chon sukun epwe fakkun wesino. 

(c)       Murin chosa, ika ewe meinapen sukun mei nuku pwe an 
chon sukun mei wesewesen atai pisekin muun o mei fakkun fangeta ,  
iwe, epwe pwan kori iin me sam pwe repwe mwich fengen o kapas usun 
met epwe fis faniten pinasen tipisin chon sukun.  E na mwich epwe chok  
fis nefinen meinapen sukun, sam me iin, ewe emon chon sukun mei atai 

pisek, pwan emon chon angangen chosa, ir chok repwe fiti ewe mwich, 
nge esapw pwan ekkoch aramas. 

(d)       Me mwen ewe mwich, ewe meinapen sukun epwe pwisen 
mak echo toropwen esinesin pinasen tipis, o epwe pwan tinano ngeni 
saman me iinan chon sukun.  Ewe toropwen esinesin epwe kawor tichikin  
an chon sukun fofor ese pwung, pwan inet ewe mwich epwe fis, pwan 
adresen nenien ewe mwich ie epwe fis ie.  Ewe meinapen sukun epwe 
tinano ewe toropwe ukukun engon-me-nimu raan me mwen ewe mwich. 
Nuwpen mei wor namotan, emon chon chiaku epwe awewe ngeni ewe 
sam me iin ika ir rese tongeni weweiti kapasen Merika.  Non fansoun sam 
me iin resapw fakkun weweiti mettoch meinisin mei fen mak non ewe 
toropwen esinesin, repwe pwan tongeni kori ewe meinapen sukun o kapas 
eis non tenefon, pwe epwe ekkis mecheres ne weweti.  Non fansoun ewe 
sam me iin resapw fakkun tipeew ngeni ewe pinasen tipisin chon sukun, 
iwe, repwe pwan tongeni ponueni ewe meinapen sukun.  Iwe, iei pwan 
ekkoch sakopaten annuk: 

(1)       Ewe iin me sam repwe ponueni ewe toropwen esinesin non  
           ukukun fisu raan. 

           (2)       Nupwen ewe sam me iin ir mei mochen siwini fansounen  
           ewe mwich, iwe, repwe tingor ngeni ewe meinapen sukun.       
           Repwe tingor non ukukun fisu raan me mwen ewe mwich  
           epwe fis.   
(3)      Nupwen ewe pinasen tipis epwe kis seni $3,500, iwe, epwe  

      fis mwichen pwungun attipew non ofesen sukunen muun,  
      esapw chok non imwen kapwung.  Non fansoun ewe sam  
      me iin ir mei tipeew ngeni ekei pinasen tipis, iwe, repwe kan  
      seini ewe toropwen pwungun attipew.  Epwe chok mumuta  
      ika an pinasen tipisin atai pisekin muun epwe kis seni  
      $3,500.     

(e)       Non fansoun sam me iin resapw nenengeni ewe meinapen 
sukun atun fansounen ekkei osukosuk, iwe, iei met epwe fis: 

(1)       Ewe meinapen sukun epwe achocho ne kori sam me iin pwe  
           epwe sine ika pwata sam me iin resapw nenengeni ena  
           toropwen esinesin.  Iwe, ika mei wor namotan ar resapw  
           nenengeni, iwe, ewe meinapen sukun epwe orror ika inet  
           repwe pwan tongeni mwich fengen fan ew.   

           (2)      Ewe meinapen sukun epwe mak pwan echo toropwen  
      esinesin ren sam me iin, usun ar resapw nenengeni an  



Chuukese Version 1. May 17, 2011 

19-44 

 

      aewin toropwen esinesin.  Epwe pwan ureniir nge pokiten ar  
      resapw nenengeni an aewin toropwen asinesin, iwe, iei  
      epwe esine ngeni ewe mastan nenien sukun, pwe i epwe  
      pwisen apwungu ar keis. 

(f)        Iei met epwe fis non ewe mwich: 
(1)       Ei mwich epwe kan chok fis nefinen meinapen sukun, sam  
           me iin, pwan ewe emon chon sukun mei atai pisek.  Ir chok  
           repwe mumuta ne fiti ewe mwich, nge esapw pwan ekkoch  
           aramas, ese pwan nefinifin. 
(2)       Atun ewe mwich, ewe meinapen sukun epwe pwarata  

      tichikin an chon sukun fofor mei fen fis, o epwe pwan ureniir      
      met epwe fis faniten pinasen tipisin an chon sukun atai  
      pisek.   

           (3)       Ika ir mei tipeew fengen usun ei pinasen tipis, iwe, ewe  
                      meinapen sukun epwe mak toropwen tipeew reir, iwe, epwe  
                      makketiw won echo toropwen pwutaiin.  Epwe affata usun  
                      met epwe fis faniten ei pinasen tipis, ika mei kis seni $3,500.   
                      Epwe makketiw ika fitu chana an chon sukun epwe niwini,  
                      pwan inet fansoun epwe niwini ewe moni.  Ika mei nape  
                      seni $3,500, ewe mastan nenien sukun epwe apwungu ei  
                      keis, o epwe pwan kori emon sowun annuk, pwe i epwe  
                      pwisen tongeni soposoponon ekkei foforen pinasen tipis.    

(4)      Nupwen a wesino pinasen tipisin atai piseken muun, iwe,  
      ekkewe toropwen tichikin ei keis repwe nonom non ofesen  
      sukun ukukun unungat ier.  Ekkewe tichikin ei keis, pwan  
      ekkewe toropwen esinesin meinisin ren ei keis, repwe chok  
      nonom non monomon chok, o repwe fakkun praifet pwe  
      esor pwan ekkoch aramas repwe sine usun ei keis.   

(5)       Non fansoun sam me iin ika ewe emon chon sukun ir  
      resapw anneasochisi ekkei foforen pinasen tipis, iwe, ewe  
      meinapen sukun epwe esine ngeni ewe mastan nenien  
      sukun pwe epwe apwungu ei keis, o epwe pwan kori emon  
      “attorney general” (sowun annuk mei nap), pwe i epwe  
      pwisen tongeni soposoponon ekkei foforen pwungun  
      pinasen tipis.   

(6)       Non fansoun sam me iin ika chon sukun ir resapw tipeew  
                      ngeni ekkei annukun pinasen tipis, are ika resapw fakkun  
                      anneasochisi ekkei foforen pinasen tipis, iwe, ewe meinapen  

                      sukun epwe esine ngeni ewe mastan nenien sukun pwan    
                      tinano ngenii ekkewe toropwen tichikin fofor meinisin, pwe  
                      epwe apwungu ei keis, o epwe pwan kori emon “attorney  
                      general” (sowun annuk mei nap), pwe i epwe pwisen tongeni  

           soposoponon ekkei foforen pwungun pinasen tipis. [Eff 
5/23/86; am and comp 7/19/93; comp 5/19/97; comp 
2/22/01; am and comp 9/10/09] (Auth: HRS §302A-1112) 
(Imp: HRS §§302A-1112, 302A-1153) 

 
 

§8-19-27 KOTURUNO   [R 2/22/01] 
 

§8-19-28 KOTURUNO   [R 2/22/01] 
 

§8-19-29 KOTURUNO    [R 2/22/01]  


